
~Hari masi begini pagi, di manakah kaoe
soeda pergi minoem arak?’ menanja Kang
Sam So, ,hingga keliatan mera selebar moe-
kamoe.*

Kang Tjin Hie menoetoerken satoe - per-
satoe apa jang telah kedjadian berhoeboeng
dengen 1toe kegirangan dari Bwee Sie poenja
kelahiran poetra.

~Tadinja kaloe Siotjia tiada sampe ming-
gat kemari,” mengrendeng Kang Sam So,
~masakah itoe Bwee Sie bisa alamin;ifti‘ma-
tjem keberoentoengan dan kesenengan; se-
baliknja diri sendiri moesti hadepin berbagi-
bagi kesengszrain di ini tempat jang mirip
noraka.’ ;

.Ja, soedalah,” berkata Jan Giok, ,me-
mang djoega ini semoea ada dari nasibkoe,
jang merembet sehingga kaoepoen tetoeroetan
alamin kesoesahan begitoe roepa.”

.» Tetapi, akoe sendiri poen memang ber-
asal orang ketjil, maka kesengsaradn begini
tiada berarti boeat akoe,” kata lagi Sam So,
»tjoemalah Siotjia sebagi satoe poetri bang-
sawan, tiada haroes moesti menerima ini
matjem kesoesahan.”

.Kaloe sadja akoe bisa memegang betoel
kesoetjian dan kehormatan dirikoe,** berkata
Siotjia lebi djace, ,,maskipoen mati tiada

aken menjesel, tjoema apa jang akoe sesel-
ken jalah prihal dirimoe jang sampe toeroet
kerembet.* :

.Pepata bilang :* Thian tiada bakal sia-
siaken orang baek,* Tjin Hie tjampoer bitjara,

.tiada bisa disangkal lagi Hong Hoe Kong- 7

tjoe tentoe aken hadepin itoe bari boeat dia
oendjoekin dirinja, dengen memperoleh nama
kemasoehoeran dan kebesaran jang agoeng,
sedeng diri Siotjia bakal terpandeng sebagi
satoe . loedjin, di mana Boetjin djoega tra-
loepoet nanti tetoeroetan rasaken keberoen-
toengan dan kemoeliadn, begitoepoen anak
sendiri bisa harep dapet mendjabat satoe

pangkat militair jang ketjil. Boekankah dengen

begitoe, kitapoenja kesengsaradn jang dia-
laniin ini hari, sedikitnja bakal dapet oepahan
jang setimpal di blakang hari 7"
.Sesoenggoenja Tjin Hie poenja bitjara
ini menghiboer amat,” katanja Jan Giok de-

ngen ketawa, ,mengimpi poen rasanja akoe

masi tiada brani mengharep begitoe.”

. Tetapi,” berkata lagi Tijin er, ~toch
ini hal boekan tiada boleh djadi nanti betoel-
betoel bisa terdjadi.*

Sehabisnja berkata, ia lantas letakin itoe
boengkoesan Angpauw jang baroe sadja ia
dapet trima dari Tjoei Thaij.thaij, sembari

berkata :

.Sedikit oewang ada di sini, hareplah Sio-
‘tjia boleh pake boeat blandja sewaktoe
perloe.*”

. Tida,* menampik Jan Giok, ,kaoe sendiri
toch perloe dengen oewang, biarlah kaoe
bawa sadja.“

~Selamanja akoe berdiam dalem gedong,
pake dan makan serba tjoekoep,“ Tjin Hie
berkata poela, .mendjadi akoe tiada terlaloe
perloe dengen oewang; sebaliknja Siotjia
jang idoep moelarat di sini, perloe sekali
dengen itoe.”

Lauw Siotjia oetjapken trima kasi sambil -
menjimpen baek itoe oewang, sedeng Kang
Tjin Hie poen laloe berpamitan, k§lo¢at dari

gredja terseboet dan berdjalan pergi.

Samentara itoe, adalah Ko The
sedari perginja Kang Tjin Hie, d
selaloe mengharep - harep, sekot
njoeng kedengeran di loear soear

berboeniji, berbareng itoe, aermoekanja Thaij

~ Koen meandadak beroba poetjet.

,.Soeara tamboer berboenji,“ berkata sao-
rang boedak prempoean jang lagi menoeng-
goe dengen ketawa, .toch djamaknja ada
satoe pertandadn bahoea orang - orang lagi
hendak merapportken oeroesan apa - apa,

tapi Thaij Koen mengapa moesti oendjoekin
roepa seperti orang ketakoetan 7*

»Ja, kaoeorang tiada mengarti,” djawab
Thaij Koen, ,.akoepoenja roema tangga ini
waktoe sedeng terantjem aken djato beran-
takan. Sesoeatoe rapportan jang akoe bakal
trima semoea pasti ada kabaran djelek, hingga
akoe mirip sebagi boeroeng jang takoet pada
bajangan anak pana, dari itoe sewaktoe men-
denger soeara tamboer, hatikoe sigra djoega
timboel pengrasadn takoet.*

Dalem begitoe, saorang boedak prempoean
laen telah masoek mengadep, seraja merap-
port katanja : :

»Di loear ada kedatengan Lnong Tie Hoe,
jang minta bertemoe hendak bitjara dengen"’
berdepan soeatoe oeroesan penting." :

Thal;ﬁKoen prenta boleh oendang masoek
itoe teta: b

Adapoen Hoen Tjice Hoe ampoenja Tie
Hoe bernama Liong Jauw; jalah teritoeng
Lauw Tjiat poenja sala satoe Boen Seng.
Setiap tanggal Tjhe-it dan Tjap-go, ia tentoe
dateng koendjoengin sendiri gedong Laww
Hoe, boeat tanjaken Thaij Koen ampoenja
kewarasan. Tetapi kedatengannja ini kali ada
loear biasa, begitoe djoega dengen aermoeka
jang penoe mengoendjoek roepa kegoegoepan.

Koetika ia soeda berdjalan masoek dan
berada di hadepannja Thaij Koen, sigra djoe-
ga 'ia mendjalanken kehormatan semoestinja,
sedeng Thaij Koen poen membales dengen
setenga kehormatan, sambil membilang:

~Soeda, Hian Tit, tracesa dialanken per-
adatan sampe begitoe roepa. Silahken ber-
doedoek.“

Saorang boedak prempoean lantas kiserken
seboeah korsi, di mana Liong Tie Hoe poen
laloe berdoedoek setelah hatoerken maéf.

»Roepanja Hian Tit keliatan seperti orang
goegoep dan ketakoetan, tentoelah soeda ada
sebabnja ?* begitoelah tanja Thaij Koeu ke-
moedian.

Liong .Tie Hoe mengangkat kapalanja dan
meliat bebrapa orang boedak prempoean bet-
ada di sitoe, maka ia maoe bitjara kombali
djadi oeroeng. Thaij Koen jang mengarti
orang poenja maksoed, sigra prenta sekalian
boedak™ boedaknja boleh menjingkir djace -
djace, serta tiada satoe orang djoega diidzin-
ken boleh mentjoeri denger apa jang bakal
dibitjaraken.

Begitoelah sesoedanja itoe sekalian boedak-
boedak berlaloe, Liong Tie Hoe bangoen
berdiri sembari berkata:

.Roepanja Lo Soe Nio masi belon me-

ngetahoei bahoea tjilaka besar soeda dateng.
Kiranja Hong Hoe Keng poenja poetra jang
bernama Siauw Hoa, telah memake nama
palsoe masoek soldadoe dan terangkat men-
djadi Goan Swee, kemoedian membawa pa-
soekan memoekoel Tiauw Sian, sampe moe-
soe minta menaloek, sedeng dia balik poelang
bersama ajahnja dengen kedoeanja dikoerni-
aken gelaran radja moeda. Di sitoe marika
madjoeken pengadoean tentang In Soer telah
memfitenah Hong Hoe Keng menaloek pada
moesoe, boleh djadi baginda mengindahken
marikapoenja djasa jang besar, lantas prenta
menangkep In Soe poenja seisi roema di
kota radja, serta dimasoekin dalem pendjara
besar. Laen dari itoe, baginda poen menge-
loearken firman dan titah oetoesan kemari
boeat menangkep Lo Soe Nio berserta se--
moea familie jang paling deket. Sang oetoesan
ini waktoe brangkali soeda sampe, sedeng
semoea pembesar-pembesar negri telah pada
‘keloear kota boeat menjamboet. Dari itoe,
hareplah Lo Soe Nio soeka lantas melariken
diri selekasnja, kerna begitoe ditangkep dan
dibawa ka kota radja, tentoelah berarti me-
ngantar djiwa.dengen pertjoema "

,Trima kasi banjak atas Hian Tit ampoe-
nja boedi kebaekan,” berkata Thaij Koen,

~tetapi, sedeng akoepoenja seroema tangga
moesti binasa, akoe sendiri idoep poen tiada
ada goenja. Akoe ridlah akea mati bersama-
sama soeamikoe."

. Kaloe Lo Soe Nio soeda tetep mempoe-
njai niatan begitoe moelia,” berkata lagi
Liong Tie Hoe, .apabolehboeat Boen He
aken menoenggoe Lo Soce Nio ampoen;a
brangkat.”

Baroe sadja Liong Tie Hoe habis oet;ap-
ken itoe perkatain, penggawal pintoe keli-
atan soeda masoek mengadep sembari me-
ngasi tace pada Tie Hoe, bahoea iapoenja
pengikoet telah dateng kemari, merapportken
halnja oetoesan baginda ampic sampe di
pintoe kota.

Liong Tie Hoe memanggoet, sedeng si
penggawal sigra berlaloe poela

.Boen He poenja perg: ini,” demikianlah
Liong Tie Hoe berkata pada Thaij Koen
sembari berpamitan, ,tentoelah aken lekas
balik poela kemari bersama - sama sang oe-
toesan.”

Kemoedian setelah membri hormat poela,
Liong Tie Hoe laloe keloear dari pintoe ge-
dongnja Lauw Hoe, langsoeng doedoekin
djolinja dan berdjalan pergi. Samentara Ko
Thaij Koen lantas prenta panggil berkoem-

poel semoea orang - orangnja serta boedak-
boedak prempoean, toea dan moeda Pada
marika itoe, Thaij Koen memesen katanja:
.Bebrapa dorna soeda madjoeken fitenahan,
sehingga baginda telah kirim oetoesan kemari
boeat menangkep padakoe bawa ka kota
radja, di mana kita sekalian bakal hadepin
kebinasadn. Kaoeorang sekalian bulehlah le-
*«’Z‘kas lekas koempoelin barang - barang dan
oewang jang ada di sini, serta kemoedian
setjepetnja menjingkirin diri, sebaliknja bila
berajal sedikit lama sadja, kaoeorang tentoe
tiada dapet djalan boeat minggat, begitoe
lekas soldadoe negri sampe di ini roema.”
Di antara itoe sekean banjak orang, ter-
dapet bebrapa boedak pr-mpoean dan boe-
djang lelaki jang soeda berkerdja lama pada
itoe familie, berkata dengen menangis:
.Kitaorang jang soeda menerima Thaij Koen
ampoenja boedi besar sedari sekean taon la-
' manija, ingin sekali bersama-sama Thaij Koen
dateng ka kota radja boeat menerima mati,
agar di sepandjang djalan bisa toercet me-
lajanin  Thaij Koen sepantesnja dan tiada
soedi sekali-kali menjingkirin diri dari bahaja.”
.Kaoceorang ikoet mati sama-sama itoelah
tiada ada goenanja,” berkata Thaij Koen,
,maka itoe paling baek lantas melariken diri

sadja.”

Semoea orang 'itoe trima ini titah, sigra
djoega pada pergi memboeka berbagi - bagi
peti, bereboetan mengambil barang - barang
berharga serta doeit jang ada, kemoedian
dengen keadaén kalang-kaboet satoe-persatoe
pada lari meninggalken itoe gedong.

.Satoe gedong Houw Hoe jang begitoe
agoeng, tiada njana sekali bisa alamin keadain
begini roepa, soenggoe inilah sanget menje-
" dihken hati!” katanja Thaij Koen sembari
menangis. .

Kemoedian dengen roepa sanget lesoe,
Thaij Koen masoek ka dalem, mengambil
sedjoemblah oewang dan sedikit barang-ba-
rang perhiasan jang berharga mahal, simpen
baek di badannja boeat goena dipake blandja
dalem perdjalanan. Sesoeda itoe ia balik ber-
doedoek poela di roeangan pertengahan, koe-
tika mana gedong terseboet soeda ditinggal
kosong oleh sekalian boedjang-boedjang le-
laki maoepoen boedak - boedak prempoean.

Tiada antara lama, oetoesan baginda soe-
da sampe bersama berbagi- bagi pembesar
dalem kota, berikoet 500 djiwa soldadoe
negri, jang mengoeroeng rapet sekiter ge-
dongnja Lauw Hoe. Kemoedian sang oe-

toesan bersama sekalian pembesar laloe pada
L]

berdjalan masoek sampe di roeangan perte-
ngahan besar, di mana saorang oppas telah
berseroe dengen soeara keras katanija :

»Seng Tji sampe, hareplah Thaij Koen
soeka lantas keloear menjamboet!”

Sebentar lagi, orang baroe dapet liat Thaij
Koen dengen saorang diri telah berdjalan
keloear.

»Lekaslah sediaken medja sembajang boeat
menjamboet firman,” berkata si oetoesan.

»Dalem roema tiada ada orang, siapakah
jang bisa menjediaken itoe semoea?” saoet-
nja Thaij Koen seraja kemoedian djatoken
diri berloetoet di depan itoe, sedeng sang
oetoesan poen tiada bisa berboeat laen se-
laennja boeka djoega dan membatja itoe fir-
man. Boenjinja Seng Tji ada amat ringkes,
melaenken diseboetin haroes menangkep Lauw
Tjiat poenja semoea familie jang paling deket.
Samentara halnja Lauw Tijiat telah mengi-
rim soerat berchinat boeat bersekongkel de-
ngen Tiauw Sian, sama sekali tiada ada di-
seboetken, ‘hingga Thaij Koen jang tiada
mengarti djoentroenannja, sesoeda mendenger
habis Seng Tji dibatjaken, mendadak ia djadi
morka besar, sigra bangoen berdiri dan me-
maki katanja:

»Merapport dengen tjara memboeta, ada-

lah San Tong Soen Boe ampoenja perboe-
atan, tetapi tiada njana Hong Hoe Keng
bersama poetranja dengen mengandel marika
poenja djasa jang besar, "sengadja membikin
tiilaka soeamikoe, samentara Hoen Koen
jang soeda meloepaken pri - ketjintasin dari
Hong Houw jang telah wafat, sengadja hen-
dak bikin Kok Thio bersama seisi roema’
tangganja, mendjadi barang oepahan boeat
gandjarannja itoe ajah dan znak jang ber-
pahala. Kaloe akoe nanti sampe di kota radja,
akoe teantoe bikin peritoengan bener - bener
pada itoe sekalian dorna-dorna.”

Sekalian pembesar jang ada di sitoe, men-
denger ini perkatain, kebanjakan tinggal ber-
senjoem dengen tiada oetjapken barang se-
pata perkatadn.

Menginget kebedjikan, Kang Tjin Hie
terkenang aken madiikan. Mengoem-
poel ongkos.” Lauw Jan Giok
menoedjoe ka kota\ radja.

Arkian terseboet pembesar Po Tijin Sie
bernama Tjin Sin In, jang memang ada ikoet
bersama - sama dalem itoe trombongan pem-
besar - pembesar negri, sewaktoe mendenger
Ko Thaij Koen ampoenja perbilangan, me-
nimboelken itoe peringetan tentang hal ber-
reboetan perdjodoan, tiba-tiba dalem hatinja
terbit soeatoe kemorkahan, begitoelah ia
lantas bangoen berdiri, sembari membilang
pada Thaij Koen:

.Djanganlah sembarangan boeka moeloet
boeat mendjelekin orang. Ingetlah itoe koe-
tika semasa kaoe mempoeﬁjai andelan dari
pengaroeh jang besar, kaoe selaloe berboeat
menoceroet sekehendakmoe. Kaoepoenja anak
dengen Hong Hoe Kongtjoe telah menga-
doe pana boeat mereboet perdjodoan, tiada
seselin kerna diri sendiri koerang tjoekoep
pande, sehingga tiada bisa memana djitoe
ketiga pananja, malah berbalik salahken laen
orang jang soeda bisa memana djitoe, lebi
tjilaka lagi telah mendendem hati jang kedji.

sengadja menerbitken kebakaran di Siauw
Tjhoen Teng boeat keniaja orang poenja
djiwa. Tapi moedjoer Hong Hoe Kongtjoe
bisa menjingkirin dirinja dengen slamet, sa- .
samentara kaoe kombali mengandjoer Kok
Thio boeat madjoeken voorstel aken Hong
Hoe Keng pergi perangin Tiauw Sian, seraja
soeroe Peng Djoe Tek masoekin rapportan
palsoe, memfitenah Hong Hoe Keng mena-
loek moesoe, sampe kedjadian seroema tang-
ganja moesti djadi orang tawanan. Baek
djoega Hong Hoe Kongtjoe jang mendapet
warta lebi siang bisa melariken diri, serta
dapet kesempetan memake nama palsoe aken
kemoedian mengepalai pasoekan besar madjoe
bertempoer dengen fihak moesoe, petjaken
ilmoe siloeman dari moesoe ampoenja Koen
Soe. serta beroelang-oelang poekoel roesak
pasoekannja Tiauw Sian. Kaoepoenja soeami
blakangan dapet tace bahoea ia itoe sebe-
nernja ada Hong Hoe Kongtjoe jang me-
make nama palsoe, sigra djoega dia menoelis
soerat boeat bersekoetoe dengen moesoe,
serta mengadjar Hoan Goan Swee soepaja
lantas memboenoe mati pada Hong Hoe
Keng, agar Kongtjoe dalem Kesedihan besar
tiada bisa mendjalanken betoel kewadjiban-
uja, dengen begitoe djadi gampang dipoekoel

roesak seantero pasoekannja. Kemoedian soe-
amimoe baroe berdaja kirim laen panglima
jang mendjadi kambratnja pergi madjoe pe-
rang, tapi belaga kala dan bawa pasoekan
Hoan balik memoekoel sampe di kota radija,
aken bersama.sama mereboet tachta kera-
djadn Goan Tiauw. Aken tetapi, beroentoeng
sekali atas redjeki jang besar dari sri-baginda,
itoe soerat berchianat djato dalem tangannja
Hong Hoe Kongtjoe, jang achirnja telah
sampeken poela di hadepan sri-baginda. Ba-
ginda prenta mantri besar lakoeken peng-
gledahan dalem gedong Kok Thio, di mana
orang dapetken Peng Djoe Tek poenija soe-
rat kiriman, jang mewartaken prihal dia soeda
madjoeken rapportan palsoe boeat memfite-
nah pada Hong Hoe Keng. Baginda tentoe
sadja djadi amat morka dengen terdapetnja
itoe berbagi - bagi boekti jang njataken Kok
Thio poenja kedosain, begitoelah Kok Thio
bersama seisi roemanja jang berada dalem
kota radja, sigra ditangkep dan dimasoekin
dalem pendjara. Lebi djaoce dititah oetoesan
pergi ka San Teong boeat menangkep Soen
Boe, Peng Djoe Tek, berserta satoe oetoesan
lagi dateng kemari aken menawan diapoenja
sanak - familie jang paling deket. Inilah ada
soeatoe kedosadn besar, jang begitoe lekas

semoea soeda berkoempoel di kota radja
sigra aken trima kematian. Begitoe djoega
ini semoea ada mengoendjoek Allah poenja
keadilan, jang dengen lekas mendjatoken
pembalesan, sebaliknja kaoe soeda tiada maoe
pikir pada perboeatan sendiri jang tersesat,
malah: berbalik memaki setjara memboeta
pada sri-baginda. Tidakah kaoe merasa ma-
loe sendiri ?”

Mendenger itoe perkatain, Thaij Koen
baroe merasa menjesel dalem hatinja, gkaloe
sadja lebi doeloe ia bisa mengetahoei jang
sceaminja telah berlakoe chianat pada negri,
tentoelah ia tiada brani oetjapken perkataidn
begitoe roepa.

Bebrapa orang soldadoe soeda moelai ge-
rakin tangan pasang borgolan, sedeng grobak
‘krangkengan telah disoeroeng masoek ‘ka
dalem, tetapi selaen dari Thaij Koen saorang
tiada poela kedapetan ada bajangan siapa
lagi dalem itoe gedong, hingga membikin
sang oetoesan djadi menanja:

»Tjoba preksa, Lauw Hoe masi mempoe-
njai sanak apa jang soeda minggat, agar
soepaja bisa selekasnja dilakoeken penang-
kepan.” ;

»Menoeroet setaoenja He Khoa,” saoet
Tie Koan dari itoe kota, ,dalem gedong

Lauw Houw di sini, tiada ada laen familie
jang paling deket, selaennja Thaq Koen sen-
diri.”

.Kaloe begitoe,” berkata oetoesan baginda, -
Jbolehlah sigra beslag semoea harta - benda-
nja.” : =
Pembesar jang berkewadjiban laloe djoega
moelai berkerdja, menjatet satoe - persatoe
~ segala apa jang ada, aken kemoedian diang-
koet dan disimpen dalem -goedang negri.
Sesoeda itoe, laloe semoea pintoe gedong
ditoetoep dengendi pakeken zegel atas tjap
kebesaran dari pembesar itoe kota. Sedeng
itoe grobak krangkengan jang ada moeat
Thaij Koen, sengadja ditoetoep rapet dengen
kaen tebel, soepaja tiada sampe membikin
Thaij Koen hadepin maloe, jang kemoedian
laloe dibawa ka dalem kota boeat  tahan sa-
mentara waktoe di sitoe, aken menoenggoe
sampe waktoenja brangkat jang soeda dite-
tepken lagi lima hari.

Samentara itoe, Liong Tie: Hoe telah me-
ngoendang sang oetoesan dateng ka gedong-
nja, di mana diadaken perdjamoean  boeat
kehormatannja itoe oetoesan.

Itoe koetika, Kang Tjin Hiejang lantaran
terlambat di perdjalanan boelak-balik, sampe
tengahari baroe ia bisa poelang ka gedong

Lauw Hoe, dari djacean ia dapet liat di
depan pintae gedong tiada terdapet bajangan
satoe orang djoega, dalem hatinja djadi sa-
nget bersangsi mengapa keadaln ini hari
ada begitoe sepi, djaoe daripada sari-sarinja.
Sedeng tempo ia telah sampe deket pintoe
~ gedong, keliatan semoea pintoe ada tertoe- .
toep rapet, terkoentji dari loear, malahan
ada memake lak jang berikoetin tjap kebe-
saran dari Hoen Tjioe Hoe, semoea tem-
pelannja poen keliatan masi basa. -

~En, tidakah akoe ini soeda kena goda-
annja setan, hingga akoe kesasar dateng
laen roema?’ begitoelah berpikir Kang Tjin
Hie dalem hatinja setelah tinggal termenoeng
boeat sekoetika lamanja: .Atawa Thaij Koen
soeda pinda ka laen tempat? Tetapi- ini
amat moestail, toch tiada aken bisa kedja-
dian dalem tempo setenga harian. Tapi, ke-
napad... .. -

Selagi Tjin Hie berada dalem keadain
mirip orang kesima, djoestroe telah dateng
saorang moeda jang beroesia lebi sedikit dari
doeapoeloe taon, perkerdjadin memboeka wa-
roeng thee bernama Teng Kioe Tong dan
ada mendjadi kenalan baek dari. Tjin Hie.

Tatkala dapet liat pada Kice Tong, Tjin
Hie sigra menarik tangan orang, setéia me-

nanja: . ;

.Semoea orang - orang dalem gedong ini
soeda pergi ka manakah ?*

~Marilah dateng di tempatkoe, di mana
akoe nanti tjeritaken satoe-persatoe padamoe,”’
djawabnja Kioe Tong sambil adjak Tjin Hie
dateng di warocengnja jang memang berde-
ketan dengen gedong Lauw Hoe dan setelah
. berdoedoek di bagian roeangan blakang, Kioe
Tong moelai berkata poela:

~Moedjoerlah Hian Te tiada sampe toe-
roet ditangkep.”

.Apa?’ kata Tjin Hie dengen terpran-
djat, ,sedari pagi akoe trima Thaij Koen
poenja prenta pergi ka gedong Tjoei Ke
boeat satoe oercesan, sampe sekarang baroe
kombali, tapi tiada taoe perkara apajang te-
lah kedjadian di sin’, maka Heng Tiang soeda
oetjapken perkatadn begitoe 7"

.Dan Leng Tong, adakah djoega soeda
bisa menjingkirin diri 7’ Kioe Tong menanja
poela.

.Iboekoe sedari kemaren doeloe telah per-
gi dalem gredja tempatnja akoepoenja le
boeat menengokin sakit,” sacet Tjin Hie,
.sampe ini hari belon poelang dalem gedong.”

»Kaloe orang hadepin bintjana besar bisa
tinggal slamet, itoelah menandaken iapoenja

redjeki jang teramat besar,” berkata Kioe
Tong dengen girang, ,Hian Te berdoea
iboe tiada koerang soeatoe apa, nistjajalah
di hari blakang bakal hadepin peroentoengan
' jang seneng. Baroesan di sini soeda keda-
tengan saorang oetoesan baginda bersama-
sama banjak pembesar negri dalem kota,
jang mengoeroengin sekiter gedong Lauw
Hoe. kemoedian masoek di dalem menang-
kep isi roema seadanja. Waktoe mana,
ada doea orang soldadoe Gie Lim Koen jang
dateng menoempang doedoek dalem waroeng-
koe, akoe laloe tanja pada marika apa jang
soeda terdjadi, maka baroelah akoe menge-
tahoei, bahoea Hong Hoe Siauw Hoﬁ("
mengganti nama sebagi Ong Siauw
mereboet gelaran Goan Swee dan menge-
palai pasoekan besar madjoe perangin Tiauw
Sian dengen beroentoeng, kerna moesoe achir-
nja menaloek, sedeng Hong Hoe Kongtjoe
bersama ajahnja balik poelang dalem kota
dengen segala kehormatan. Samentara kaoe-
orang ampoenja Kok Thio, ternjata telah
ambil sikep berchianat, mengirim soerat re-
sia aken bikin persekoetoean dengen moesoe
boeat mereboet tachta keradjadn Goan Tiauw.
Soerat itoe beroentoeng djato dalem tangan-
nja Ong Gban Swee, sehingga kedosadnnja

kaoeorang poenja Kok Thio djadi berboekti
dan baginda keizer dalem kemorkahan jang
sanget, lantas prenta menangkep Kok Thio
berserta seisi roema tangganja jang berada
dalem kota radja, dikoeroeng dalem pendjara
besar, samentara itoe poen dititah oetoesan
dateng kemari, boeat menangkep Thaij Koen
dengen sekalian sanaknja, bawa ka kota ra-
dja aken sama - sama didjatoken hoekoeman
mati. Tadinja akoe sanget berkoeatir kaoe
dengen iboemoe tetoeroetan hadepin bintjana,
tapi moedjoer sekali kaoeorang sekarang ti-
ada koerang soeatoe apa.” -
~Akoe menerima familie Lauw ampoenija
boedi besar sedari bilang blas taon,” berkata
Tjin Hie dengen aermata berlinang - linang,
.sekarang sesoedanja menampak ini bintjana,
haroeslah akoe lantas masoek ka dalem pen-
" djara boeat tilikin Thaij Koen, tapi akoe
tiada mempoenjai oewang sepeser - boeta,
begimanalah baeknja?" ”

»EBh, inilah ada soeatoe kedosain besar
tersebab berchianat pada negri,” katanja Kioe
Tong dengen roepa terprandjat, ,bila kaoe
moesti masoek ka dalem pendjara, kaoe ten-
toe aken terembet dan tiada bisa lolos poela.”

~Itoe ada- perkara ketjil,” Tjin Hie mem-
bilang lebi djace, , malahan akoe masi hen-

dak menoedjoe kota radja boeat bantoe me-
ngoeroes Kok Thio poenja perkara blakang,
baroelah hatikoe bisa merasa poeas. Aken
tetapi, perdjalanan ada beriboe - riboe paal,
sedeng ongkos tiada ada sama sekali, begi-
manalah akoe moesti berboeat ?”

»Ja, memanglah djarang sekali bisa dida-
pet orang seperti kaoe jang begitoe bisa
inget boedi orang,* kata poela Kioe Tong
dengen terharoe, , baeklah nanti malem akoe
tjoba bikin koempoelan dengen sobat-sobat-
ande, sebrapa bisa berichtiar sama - sama
membantoe toendjangan doeit boeat kaoe-
poenja ongkos di perdjalanan sekedarnja.*

Tjin Hie mengatoerken trima kasi beroe-
lang - oelang, seraja kemoedian membilang
lagi : :

»~Ternjata akoe aken menanggoeng Heng
Tiang poenja boedi jang boekan ketjil, tapi
sebisanja akoe harep xtoe pertoeloengan bisa
diatoer lekas.”

»Djangan koeatir,* Kioe Tong memastiken,
»ini malem djoega itoe oeroesan tentoe men-
dapet ketetepan dan besok pagi kaoe bisa
lantas dateng trima oewang di sini. Tetapi
sewaktoe di perdjalanan, kaoe moesti bisa
berlakoe ati-ati. djangan sampe kena ditang-
kep oleh politie.*

PR 1

.Akoe boekannja teritoeng sanak-kadang
dari familie Lauw, masakah koeatir moesti
kerembet,“ achirnja berkata Tjin Hie sem-
bari berpamitan dan’ berlaloe dari waroeng
theenja Teng Kioe Tong, langsoeng ia ber-
djalan pergi dengen di sepandjang djalan
berpikir katanja :

.Harep sadja Hong Hoe Kongtjoe aken
soeka oendjoek kemoerahan hatinja, soepaja
Kok Thio bisa terbebas dari hoekoeman be-
rat Tapi sekarang bolehlah lebi doeloe akoe i
koendjcengin gedongnja Tijoei Ke dan Ko
Ke, jang kaloe akoe soeda njataken niatan-
koe hendak pergi ka kota radja, pastilah
sedikit-banjak marika tentoe membri soem-
bangan oewang boeat ongkos di perdjalanan.*

Begitoelah Tjin Hie kemoedian soeda da-
teng poela ka gedong Tjoei Ke dan teroes
masoek ka dalem, di mana djoestroe fa da-
petké’gb‘Bwee Kho nio bzrsama Tjoei Thaij-
thaij lagi doedoek beromong-omong di roe-
angan pertengahan blakang.”

Kang Tjio Hie djatoken diri berloetoet
di djoebin, seraja berkata dengen menangis:

.Och, kesian amat Thaij Koen !

Soeda ditangkep oleh- oetoesan baginda serta
dimasoekin dalem pendjara . . ... Pintoe
gedongnja antero soeda ditoetoep oleh ka-

pala negri.”

Mendenger ini oetjapan, Tjoei Thaij thaij
dan Bwee Kho-nio berbareng djadi amat ter-
prandjat.

. Tjobalah kaoe tjeritaken,” kata marika,
»apakah jang telah kedjadian, sehingga bisa
mendjadi sampe begitoe roepa poenja heibat?”

Tjin Hie bangoen berdiri sembari menove-
toerken semoea apa jang tadi Teng Kioe
Tong telah tjeritaken padanja

.Ja, kesian sekali,* berkata Tjoei Thaij-
thaij dengen menangis sesenggoekan setelah
mendenger habis orang poenja tjerita, »Hian
Mecaij dalem oesia toea moesti alamin ke-
sengsaradn demikian heibat! . . .. s

Samentara Bwee Kho-nio djoega berkata
sambil menepas aermata:

.Ach, Thaij Koen soeda bikin akoe, iboe
dan anak, mendapetken tempat jang baek,
tapi tiada njana diri sendiri sekarang ber-
balik hadepin bintjana besar. Soenggoe me-
njedihken amat!”

o,Dan kaoe, Tijin Hie,” melandjoetken
Bwee Kho - nio lebi djaoe, ,bolehlah pergi
merapportken ini kedjadian di gedong Ko Ke.
Marika ada orang berpangkat, tentoelah
gampang bisa mengoendjoengin pendjara
boeat menilikin pada Thaij Koen aken men-

tjari taoe lebi djace apa jang sebefernja
soeda terdjadi.”

»Ja, hamba djoega soeda pikir aken ikoet
pergi ka kota radja, brangkali di sana ham-
ba bisa bantoe mengoeroes Kok Thio seka-
lian poenja oeroesan blakang,” djawab Tjin
Hie .memang betoel hamba moesti pergi
minta Koe Loja toeloeng tjari taoe apa-apa
jang penting, berhoeboeng dengen halnja
Thaij Koen dalem pendjara, soepaja kemoe-
dian hamba bisa lantas ikoet brangkat zon-
der rintangan.”

.Njatalah Tjin Hie ada saorang jang me-
ngenal boedi,” mengalem Thaij- thaij, .di
blakang hari kace tentoe bisa perolehken
pembalesan jang baek.”

Tjin Hie lantas berpamitan, kemoedian
dengen terboeroe-boeroe ia laloe dateng ka
gedong Ko Ke, serta teroes masoek ka dalem.
Di mana ia ketemoeken itoe kedoea soedara
‘lelaki dari familie Ko bersama-sama masing-
masing poenja istri. Tjin Hie menoetoerken
satoe - persatoe nasib apa jang Thaij Koen
‘lagi alamin, hingga membikin semoea orang
pada menangis sedih boeat sekoetika lamanja.

,Baeklah akoe lantas brangkat masoek
dalem kota,” berkata Ko Hong Giap ke-
moedian, ,boeat mentjari taoe lebi djaoe

apa - apa jang perloe. Kang Tjin Hie, kaoe
boleh berdiam sadja di sini, toenggoe sampe
akoe soeda balik poelang, baroe kitaorang
nanti pikir tjara begimana haroes berboeat?”’

Sehabisnja berkata, dengen doedoek djoli
Ko Hong Giap sigra menoedjoe ka kota,
sedeng Tjin Hie laloe dikasi makan seke-
njangnja serta menoerggoe sadja di itoe
roema. .

Tiada lama kemoedian, Ko Hong Giap
soeda balik poelang dan membilang pada
sekalian orang jang lagi menoenggoe keda-
tengannja:

.Di dalem kota, lebi doeloe akoe soeda
ketemoeken Tie Koan dan bitjara padanja,
bener sekali ini bintjana telah terbit lantaran
berchianat serta hendak bersekoetoe: dengen
moesoe. Lagi lima hari si oetoesan aken: 1an-
tas brangkat poelang dengen ambil djafan_

daratan. Kemoedian akoe soeda masoek lagi™ .

dalem pendjara bertemoe dengen Siauw Moaij
dan bitjara sedikit, tetapi kerna ini ada soe-
atoe oeroesan besar, siapapoen aken tiada
bisa berdaja boeat menoeloeng, mendjadi
harepan boeat Siauw Moaij seroema tangga
terloepoet dari hoekoeman mati, soenggoe
ketjil sekali. Sebaliknja akoe pikir Moaij Hoe
jang mempoenjai banjak moerid-moerid dalem

kota radja, nistjajalah boeat diapoenja oe-
roesan di blakang tiada koerang orang jang
nanti mengoeroesken sampe beres. Tjoema-
lah antara perdjalanan jang begitoe djaoe,
kapan tiada ada orang kepertjajadn jang ikoet
mengantarin pada Siauw Moaij, dalem hati
kita traloepoet aken merasa amat tiada
seneng.”’

.Hamba soeda menerima Lauw Hoe am-
poenja boedi besar,” berkata Tjin Hie dengen
soeara tangisan, ,maka hamba pikir patoet
sekali menoedjoe ka kota radja, boeat bisa
bertemoe lagi sekali pada madjikan sebelon-
nja mendjalanken hoekoemannja. Baroce ke-
moedian dalem hati bisa merasa seneng dan
poeas.* '

»Ja, memang soeker bisa didapetken orang
seperti kaoe jang tiada meloepaken boedinja
madjikan !” achirnja membilang Ko Hong
Giap. '

Kemoedian Tjin Hie laloe berpamitan dan
sekeloearnja dari gedong Ko Ke, boeroe-
boeroe ia menoedjoe poela ka gredja Ban
Jan Am.

Koetika ia soeda berada di sitoe, Kang
Sam So djadi berkata padanja dengen ketawa:

.QOch, roepanja kaoe mempoenijai banjak
kesempetan, sehingga ini satoe hari kaoe bisa



boelak-balik di sini sampe doea kali.”

.Baroe sadja tadi dengen setjara memaen,
meramalken jang Hong Hoe Kongtjoe pasti
bakal bisa moentjoel poela dengen peroleh-
ken pangkat besar, tetapi siapa njana seka-
rang ini betoel-betoel Toehan telah menga-
boelken orang poenja pengharepan.”

.Begimana kaoe boleh bilang begitoe ?"
menanja Kang Sam So dengen keheranan
besar.

Tjin Hie lebi doeloe toetoerkea sedjelasnja
apa jang telah kedjadian, kemoedian ia me-
landjoetken katanja : ;

.Soeda terang jang Beng Siotjia telah me-
noetoep mata, mendjadi Siotjia sekarang nis-
tjaja aken terpandeng sebagi satoe istri kawin
jang pertama, dari itoe hamba sengadja da-
teng kombali di sini boeat menjampeken ini
kabar girang.”

Setelah mendenger habis orang poenja
penoetoeran, Jan Giok keliatan seperti orang
berdoeka tertjampoer girang, achirnja dengen
aermata berlinang - linang, ia berkata :

.O, Hong Hoe Long, boeat goena kaoe,
akoe membela kesoetjian dan dengen keri-
dlahan akoe mendjalanin segala kesengsaradn
" serta kemoelaratan doea taon ampoenja lama,
sedeng dalem hati setiap waktoe berang-

gepan bahoea di ini djeman akoe bakal tiada
bisa terloepoet selamanja dari ini berbagi--
bagi siksadn, tapi moedjoer sekali kaoe toch
mempoenjai kebisadn, menoeloeng ajah balik
poelang ka negri sendiri. Sebaliknja lantaran
itoe, akoepoenja seroema tangga malah ha-
depin bintjana besar ! Sekalipoen bener ini
semoea telah terdjadi lantaran tersesatnja
akoepoenja ‘Diji-ko, tapi sedikitnja kaoe toch
haroes pandeng akoepoenja moeka, kaloe
akoepoenja kedoea orang toea sampe mozesti
terbinasa, akoe dengen kaoe djadi teritoeng
seperti satoe moesoe besar, masalah nanti
ada itoe moeka boeat menika padamoe.”
~Biarpoen Thaij Koen ternjata telah per-
lakoeken akoe tiada terlaloe baek,”” mene-
roes lagi Jan Giok pada Sam So, .tapi toch
dia masi teritoeng sebagi akoepoenja iboe
tiri, maka seande dia itoe sampe moesti ha-
depin kematian, hatikoe moestail bisa merasa
-tega. Akoe inget, tempo hari iboekoe jang
telah wafat perna membri impian padakoe,
djika akoe bisa menoeloeng: djiwanja satoe
Kwi Dijin terloepoet dari bahaja serta ke-
moedian iket perdjandjian menika padanija,
blakang hari akoe tentoe bisa menoeloeng
djiwanja akoepoenja seroema tangga. Ditilik
dari sini, bisa djadi itoe impian bakal ter-

boekti, dari itoe akoe pikir aken selekasnja
- brangkat masoek dalem kota radja, ketemoe-
ken Hong Hoe Long dan minta dengen
berdepan, soepaja dia maoe berdaja, soepaja
melaenken akoepoenja Dji-ko sadja jang dibri
hoekoeman, sebaliknja akoepoenja ajah dan
iboe haroeslah dikasi kebebasan. Kemoedian
kaloe ternjata Hong Hoe Long tiada maoe
memperhatiken akoepoenja permoehoenan,
maskipoen Hong Houw telah’ wafat, traoe-
roeng akoe masi bisa teranggep sebagi satoe
Hong-ie, biarlah akoe nanti sendiri naek ka
kraton mengadep sri-baginda, tawarken diri
boeat mewakilken kedoea orang toeakoe
mendjalanken itoe hoekoeman. Samentara dji-
ka masi djoega baginda menolak perminta-
ankoe, akoe nanti binasaken djiwa sendiri
dengen membentoerken kapala di Kim Loan
Tian, agar soepaja namakoe bisa tinggal
~haroem boeat selamanja.”

‘»Tapi Sam So,” Jan Giok landjoetken lagi
perkataéinnja sembari menjeka aermata, ,akoe
harep kaoe tiada nanti oendjoek kebosenan,
hanja maoe berkerdja langsoeng dari ber-

" moela sehingga achirnja dan marilah ber-
sama - sama akoe menoedjoe ka kota radja,
boeat ketemoeken Hong Hoe Long meminta
diapoenja kemoerahan. Apalagi kaoe dengen

anakmoe soeda perna menceloeng djiwanja
di paseban Siauw Tjhoen Teng, mendjadi
Hong Hoe Long bisa dibilang ada beroetang
boedi pada kaoerang, nistjajalah dia nanti
soeka menerima pada kaoeorang tinggal da-
lem gedongnja, demikian selandjoetnja kaoe-
orang bisaz hadepin peroentoengaa jang enak.
Aken tetapi, belon tace begimana Sam So
dan Tjin Hie ampoenja pikiran, apakah kaoe-
orang djoega soedi sama-sama pergi ka kota
radja 7"’

»Ja, akoe djoega ingin sekali ikoet pergi,”
dijawab Sam So, ,tapi begimana perkara
ongkos di perdjalanan?”’

.Boeat akoe jang soeda menerima banjak
boedi, biarpoen selakoe satoe pengemis toch
akoe moesti djoega bisa sampe di kota radja,”
berkata Tjin Hie, .soepaja di sana akoe
nanti bisa bantoe mengoempoelken Kok
Thio poenja mait, baroelah hatikoe bisa me-
rasa seneng. Lebi baek lagi kaloe Siotjia bisa
ikoet pergi bersama - sama, boeat moehoen
sendiri Hong Hoe Kongtjoe ampoenja ke-
moerahan, brangkali bisa kedjadian Kok Thio
nanti terbebas dari kematian. Tjoemalah Sio-
tjla sebagi orang prempoean jang berkaki
ketjil, seande hendak pergi djoega bersama
iboe, paling baek moesti -ambil perdjalanan

aer, tapi ini poen haroes dikoeatir, perdja-
lanan bakal bisa hadepken kelambatan kaloe
kebetoelan ketemoe ombak besar, lagipoen
djika kita bertiga sama sama bikin ini per-
djalanan, ongkosnja djadi terlebi besar, hing-
ga soeker sekali boeat bisa diichtiarken.”

. Tapi akoe masi mempoenjai sedikit barang
perhiasan jang menempel di badan dan di
kapalakoe, jang berharga kira - kira bilang
blas tael perak,” kata lagi Jan Giok, ,kita
boleh djoeal itoe semoea boeat ongkos di
perdjalanan.*

»Ongkos sewa praoe dan makan setiap
hari boeat tiga orang, sedikitnja moesti ada
ampatpoeloe tael perak,” katanja Tjin Hie,
.sedeng sekarang melaenken bisa didapetken
tiada separonja dari djoemblah, tentoelah
itoe tiada bakal bisa menoeloeng.”

.Kaloe akoe tiada bisa sampe di kota ra-
dja, akoe tentoe mentjari mati dengen tje-
goerken diri dalem aer, agar akoepoenija roh
kemoedian bisa berkoempoel poela dengen
ajah daniboekoe,” berkata Jan Giok Siotjia,
»dari itoe, hareplah kaoeorang soeka meng-
- oendjoek boedi lagi sekali ini, sedeng kaloe
memang adjalkoe moesti mati, arwahkoe se-
lamanja mendoaken moedah-moedahan kaoe-
orang di hari kemoedian bisa alamin kese-

nengan dan keberoentoengan tiada habisnja.
Trimalah akoepoenja kehormatan dan soeka
foeroet pergi bersama - sama akoe.”

Berbareng dengen habisnja ini oetjapan,
gadis kita laloe djatoken dirinja berloetoet
di hadepan Sam So dan Tjin Hie, sembarj
beroelang - oelang sodja dan memanggoetin
kapalanja. Tentoe sadja ini tjara telah mem-
bikin Sam So bersama poetranja djadi kaget
boekan maen, dalem kegoegoepan marika
berdoea tergopo-g@po poen toeroet berloe-
toet, sembari mengoetjap katanja:

.Siotjia mendjalanken kehormatan begini
berat, itoelah bakal mengoerangken kitaorang
poenja oesia jang hina.”

Baroe sadja ketiga orang itog, bangoen
berdiri, si padri, Hoan Djoe, masoek ka sitoe,
serta tanjaken apa jang soeda terdjadi dan
setelah dapet taoe doedoeknja perkara, ia
djadi mengalem katanja: :

.Sesoenggoenja Siotjia ada poenja hati ke-
berbaktian jang loear biasa, kaloe sampe
bisa dateng di kota radja. Hong Hoe Kong-
tjoe bersama ajahnja nistjaja soeka oendjoekin
kemoerahan hati, berdaja mengentengken Kok
Thio sekalian ampoenjai kedosain; sedeng
Tji-tji bersama Tjin Hie pasti djoega bakal
mendapet tempat toempangan jang baek.

Akoe sendiri poen merasa berdiam lama di
sini tiada ada goenanja. Sebermoela koetika
soeamikoe soeda menoetoep mata, akoe lan-
tas tinggalken roema dateng kemari boeat
mendjadi orang soetji, sampe sekarang akoe
masi ada simpenan sedikit barang perhiasan,
jang berharga sekira bilang blas tael perak,
dengen apa kita boleh djoeal djadiken oe-
wang dan akoe lantas ikoet kaoeorang sama-
sama menoedjoe ka kota radja Kemoedian
di sepandjang djalan bila kekoerangan akoe
poen boleh pergi meminta derma atas na-
manja agama. Demikianlah akoe rasa ada
lebi baek daripada tinggal sadja di sini de-
ngen setiap hari trima siksada roepa-roepa."

«Seande le Nio djoega hendak ikoet pergi
bersama - sama, itoepoen baek sekali,” ber-
kata Tjin Hie, ,kapan Siotjia naati soeda
menika, gampang sadja diichtiarken mendiri-
ken seboeah gredja boeat tempat le Nio
landjoetken itoe toedjoean hati.“

»Ja, kaloe kaoe memang seneng ikoet
bersama - sama,“ berkata Jan Giok, ,begitoe
semoea oeroesankoe soeda mendjadi beres,
sedikitnja akoe tentoe nanti minta soeamikoe
berdaja boeat kaoe bisa mendjadi tetoea dari
gredja besar. Lebi djace akoe pasti bisa
berboeat banjak goena kace aken membales

boedimoe jang terlimpa atas dirikoe sekean
lama. Dan sekarang, bolehlah lekas kaoe
ambil itoe semoea barang perhiasan, serah-
ken pada Tjin Hie soepaja lantas bisa pergi
djoeal, aken besok pagi kitaorang teroes
- brangkat djalan, kerna kita moesti bisa sam-
pe dalem kota radja lebi doeloe dari sang
oetoesan, baroelah ada goenanja, sedeng se-
baliknja djika marika sampe terlebi doeloe,
kitapoenja perdjalanan bakal mendjadi sia sia
belaka.” '

Hoan Djoegembenetken itoe perbilangan,
sigra djoega ia pergi djoempaken Sian Leng,
menoetoeien halnja Lauw Siotjia poenja
roema tangga hadepin kebintjanadn dan Lauw
Siotjia sekarang berniat hendakbrangkat ka
kota radja, begitoepoen ia sendiri kerna am-
pir tiada mempoenjai pengetahoean soeatoe
apa, berdiam di ini gredja poen tiada ada
goenanja, maka ingin bersama-sama toeroet
pergi. :

Sian Leng pikir, bener djoega Hoan Djoe
jang tiada mempoenjai ketjakepan soeatoe
apa, tinggal lama di ini tempat toch tiada
bisa mendatengken hasil sedikitpoen, dari itoe
ia lantas menjaoet katanja: :

~Kaoepoenja perbilangan djoega bener se-
kali. Di kota radja, tempat jang terbesar,

nistjaja tiada koerang orang-orang hartawan
jang dermawan dan kaoe panti bisa harep
dapetken pertoendjangan agar kaoepoenija
toedjoean hati kesampean dengen baek.”

Kemoedian Hoan Dijoe laloe masoek ka
dalem kamarnja sendiri, mengambil itoe se-
moea_ barang-barang perhiasan simpenan se-
dari sekean taon dan keloear kombali boea¢
serahken pada Lauw Siotjia. Jan Giok trima
itoe barang dan bersama iapoenja barang-
barang sendiri, boengkoes mendjadi doea
boengkoesan, laloe serahken poela pada difin
Hie. A

Samentara itoe, Kang Sam So soeda pa-
nasin sisa nasi-k | 'un tadi siang, kasiken
pada Tjin Hie b. 4.\, ia makan kenjang.

Tiada lama kemoedian, keliatan Sian Leng
soeda mendatengin sambil membilang pada

« Tjin_Hie: :

+Kang Taij Siok, sesoedanja kaoeorang
hadepin ini perkara besar, sedeng kita se-
kalian di sini jang tiada mempoenjai penga-
roeh soeatoe apa, gampang sekali bisa kena
tersangkoet. Dari itoe akoe minta kaoeorang
aken soeka selekasn;a pinda sadja ka laen
tempat.”

wItoelah Soe Hoe djangan koeatir,” men-
djawab Tijin Hie, ,besok pagi djoega kita

sekalian aken lantas brangkat dari sini, hingga
Soe Hoe tentoe tiada bakal kerembet sedi-
kitpoen dalem kitaorang poenja perkara.
Sebenernja dari tadi soeda dipikir hendak
bitjaraken terang ini hal pada Soe Hoe?”

.Kaloe begitoe, ja, baek sekali,” achirnja
berkata lagi Sian Leng seraja berlaloe dari
sitoe, sedeng dalem hatinja diam-diam pikir,
bahoea ketiga orang itoe bener-bener hendak
mengantar djiwa sendiri, sebab sengadja
maoe pergi masoek ka dalem djaring.
~ Sebentar lagi, dengen membawa itoe doea
boengkoesan barang-barang perhiasan, Tjin
Hie soeda tinggalken poela gredja Ban Jan
Am dan sepandjang perdjalanan dalem hati-
nja adalah berpikir, bahoea Tjoei Thaij-thaij
ada perna besan dengen Thaij Koen dan
Bwee Kho-nio perna menerima boedi besar
dari Thaij Kden, lagipoen sedeng berada
dalem keboengahan hatioleh kelahirannja satoe
poetra, moestail nanti tiada ada jang membri
soembangan doeit boeat iapoenja ongkos
perdjalanan menoedjoe kota radja.

la lantas boeroe-boeroe berdjalan menoe-
djoe gedong Tjoei Ke. Apabila sampe, sigra
djoega ia masoek teroes di dalem, ketemoe-
ken Tjoei Thaij - thaij dan Bwee Kho - nio,
seraja membilang dengen menangis:

Kendatl hamba sekarang tiada mempoe-
njai ongkos dan biarpoen moesti mengemis
di sepandjang djalan, hamba pasti dateng
djoega sampe di kota radja, boeat bantoe
tenaga atas Kok Thio ampoenja oeroesan
blakang.”

»Oh, njata sekali kaoe ada saorang jang
mempoenjai pri-kebedjikan,” berkata Tijoei
Thaij-thaij sambil mengambil lima tael perak
dan serahken pada Kang Tjin Hie.

Bwee Kho nio soeda ambil satoe boeng-

koes perak sambil kasiken pada Tjin Hie, ia

berkata dengen soeara pelahan:

.Akoe, iboe dan anak, telah trima Thaij
Koen ampoenja boedi besar, tetapi menjesel
sekali tiada mempoenjai kemampoean aken
bisa membales. Ini anem tael perak, akoe
kasiken padamoe boeat ongkos di perdjalanan,
moedah - moedahan kaoepoenja perdjalanan
dan pengharepan terkaboel hendaknja.”

Tjin Hie hatoerken trima kasi dan laloe
berpamitan, berdjalan keloear dari pintoe ge-
dong terseboet, mencedjoe kombali ka ge-
dongnja Ko Ke, jang setelah sampe, lang-
soeng ia masoek ka dalem.

Waktoe itoe, kebetoelan Ko Hong Giap
dan Ko Hong Gie lagi berpergian, dalem
roema melaenken ' tinggal marikapoenja ke-

- doea Hoedjin, sedeng beroending dan ber-
tjakepan prihal itoe bintjana jang terdjadi
atas dirinja familie Lauw, Tjin Hie djoem-
paken marika sembari menoetoerken dengen
menangis tentang iapoenja maksoed hendak
brangkat ka kota radja, tapi sajang tiada
mempoenjai ongkos.

Kedoea Hoedjin itoe merasa amat terharoe,
masing - masing membri soembangan pada
Tijin Hie banjaknja lima tael perak. Kang
Tjin Hie oetjapken trima kasi seraja berpa-
mitan.

Tatkala mana, hari soeda malem, maka
sekeloearnja dari gedong Ko Hoe, Tjin Hie
dateng ka waroeng theenja Teng Kioe Tong.

Adapoen Teng Kioe Tong sedari sore
soeda oendang dateng berkoempoel iapoenja
bilang blas sobat-sobat back boeat bitjara-
ken oeroesan mengadaken oeroenan oewang.
Sobat - sobat itoe poen rata - rata njataken
setoedjoenja. Begitoelah orang soeda menjatet
di atas selembar_kertas, namanja satoe-per-
satoe berikoet djoemblah oewang jang ma-
sing- masing soeka wenjoembang, serta ber-
djandji paling laat besoek pagi semoea aken
soeda antarken oewangnja. Djoemblah se-
anteronja terdapet doeapoeloe tael lebi.

Koetika Tjin Hie dateng di sitoe, Kioe

Tong laloe oendjoekin itoe lijst padanija, jang
setelah meliat habis, Tjin Hie djadi oetjap-
ken soekoer dan membilang trima kasi pada
Kioe Tong. Samentara Kioe Tong telah me-
nahan Tjin Hie menginep sadja itoe malem
di waroengnija, soepaja besok pagi bisa se-
kalian trima itoe oewang; Tjin Hie djoega
moefakat dengen itoe pikiran dan begitoelah
ia djadi bermalem di sitoe. '

Bener djoega sebegimana didjandii, pagi-
pagi sekali itoe semoea sobat - sobat soeda
pada dateng berkoempoel poela di itoe wa-

_roeng, masing - masing keloearken oewang
soembangannja, jang ditrima betoel oleh Tijin
Hie. sambil kemoedian dengen hadepin itoe
semoea sobat-sobat, Tjin Hie oetjapken tri-
ma kasi dengen berloetoet katanja :

.Atas Liat-wie ampoenja pertoendjangan

“ dan boedi - ketjintadn begitoe besar, akoe

- harep akoe nanti bisa hadepin soeatoe koe-
tika jang baek boeat membales ini boedi.”

Sekalian orang boeroe-boeroe angkat ba-
ngoenin pada Tjin Hie, seraja berkata de-
ngen soeara berbareng : '

»Sekean lama kitaorang perna menerima
Djin Heng ampoenja kebackan dan pertoe-
loengan, masakah sekarang Djin Heng sampe
berlakoe begitoe roepa’ boeat ini pengasian

jang tiada berarti, malah kitaorang haroes
merasa menjesel sebab tiada bisa menjoem-
bang deagen djoemblah jang terlebi besar,
lantaran kemampoean tiada mengidzinken.
Tapi kapantah Djin Heng hendak moela
brangkat?”’

.Akoe perloe moesti brangkat selekasaja,”
djawab Tjin Hie, .dan sebab iboekoe serta
akoepoenja le dan satoe Piauw Moaij, djoega
ingin ikoet pergi bersama - sama, mendjadi
akoe pikir lebi baek mengambil sadja per-
djalanan aer.”

~Perkara menjewa praoe, akoe mempoe-
njai pengartian baek menoeroet kebiasadin,”
berkata sala satoe sobat jang bernama Liauw
Hok, .tetapi belon taoe apakah Djin Heng
sendiri soeda menentoeken praoe jaug bakal
dipake 7"’

.Ja. memang tiada sala Liauw Heng ada
poenja banjak kenalan toekang - toekang
prace,” menjamboeng laen- laenn)’a :

Tjin Hie djadi amat girang, zonder ber-
ajal ia lantas keloearken lima tael perak,
serahken pada Liauw Hok, sambil membilang
katanja :

.Na, kaloe begitoe, akoe ininta Heng
Tiang poenja pertoeloengan boeat atoerken
itoe oeroesan penjewahan praoe.” T

Liauw Hok poea lantas berlaloe dengen
itoe oewang, sedeng laen - laen orang tiada
lama kemoedian djoega beroentoen:roentoen
tinggalken itoe waroeng boeat oeroes ke-
perloean masing - masing. Samentara itoe,
Tjin Hie jang pikic bahoea sekarang ia telah
perolehken djoemblah tjoekoep boeat ongkos
perdjalanan, tiada perloe lagi ia moesti djoeal
" itoe barang - barang perhiasan jang ia ada
bawa. Lebi baek dibekel sadja dalem per-
djalanan, soepaja kapan hadepin kesoekeran
atawa kepoetoesan blandja, baroelah pelahan-
pelahan didjoeal, sedeng harga bisa dapet
lebi baek daripada kaloe pendjoealan dibikin
setjara kesoesoe. Demikianlah Tjin Hie djadi
oeroengken niatanaja masoek ka kota, hanja
tinggal menoenggoe sadja di itoe waroeng.

Tiada lama, Liauw Hok poen dateng dan
dengen sorot moeka bergoembira, ia mem-
bilang pada Tiin Hie:

»oatoe hal jang kebetoelan sekali! Djoes-
troe ada doea orang soedagar Pak Khia,
jang membeli banjak bahan - bahan obat,
telah menjewa seboeah prace besar hendak
" balik poelang ka kota radja [toe doea soe-
dagar soeda beroesia lebi-koerang lima taon,
roman moekanja ada mengoendjoek sebagi
orang beribadat dan djoedjoer, Marika telah

idzinken toekang prace boleh trima ampat-
lima orang pencempang jang tiada membawa
barang - barang dagangan. Sebentar lagi itoe
praoe aken lantas berlajar. Akoe soeda ber-
dame padanja boeat minta tempat toempangan
bagi ampat orang di bagian boentoet praoe,
djoega telah ditetepken hal sewa berikoet
makan setiap hari dGea Tjhie boeat ampat
orang. Marilah kita sekarang bersama-sama
pergi meliat, djika kaoe setoedjoe bolehlah
lantas bikin tetep.”

Sehabisnja berkata, Liauw Hok laloe kasi
kombali itoe lima tael perak pada Tjin Hie
dan kemoedian lantas bersama-sama dateng
di pinggir kali, toeroen ka itoe praoe jang
Liauw Hok soeda oendjoekin. Di mana lebi
. doeloe Tjin Hie djoempaken itoe kedoea
soedagar, menerangken jang ia bersama iboe
serta lenja dan satoe misanan prempoean,
hendak menoempang ini prace boeat sama-
sama pergi ka kota radja. \

~»Ja, itoelah baek sekali,” berkata kedoea
soedagar terseboet, .di bagian blakang dari
ini praoe, masi terdapet tempat tjoekoep
boeat ampat orang.”

Setelah Tjin Hie memereksa keadadnnja
itoe roeangan di mana ia bakal bertempat,
memanglah tjoekoep loeas, ia djadi setoedjoe

© sekali, maka sigra djoega pembitjarain dibi-
kin tetep, sedeng Tjin Hie tiada loepa aken
lebi doeloe serahken sedjoemblah oewang
pada toekang praoe sebagi voorschot.

~Sebentar lagi-ini praoe aken lantas ber-
lajar,”” berkata toekang praoe, ,.dari itoe lebi
lekas kaoe bisa dateng ada lebi baek, dja-
nganlah sampe berlambat poela.”

Kang Tjin Hie memanggoet, bersama Liauw
Hok marika laloe balik poela ka daratan;
setelah berdjalan sedikit djace, Tjin Hie ber-
pisa dari Liauw Hok, langsoeng boeroe -
boeroe dateng ka gredja Ban Jan Am.

Dari kedjaoean, Tjin Hie soeda dapet liat
iboenja ada berdiri di moeka gredja, sambil
menggape-gape dengen tangannja. la lekas
memboeroe dan bersama-sama berdjalan ma-
soek ka dalem, di mana Kang Sam So telah
tjomelin sang anak sembari katanja :

» Tadi malem kaoe tiada poelang, membi-
kin kitaorang repot menoenggoe padamoe
sampe semaleman tiada tidoer. Dikoeatir kace
kena ditangkep oleh politie.”

~Kaoe soeda bisa balik poela dengen ti-
ada koerang soeatoe apa, soenggoe membi-
kin orang merasa sanget girang,'’ berkata
Jan Giok dan Hoan Djoe dengen bersoekoer.

Tjin Hie keloearken itoe barang - barang

perhiasan berserta itoe ampatpoeloe tael pe-
rak, taro di atas pembaringan membikin Jan
_Giok bertiga djadi terkedjoet dan girang
sembari menanja : ;

»Barang perhiasan sama sekali belon ter-
djoeal dan ini oewang begini banjak dari
mana datengnja ?"’

Tjin Hie tjeritaken satoe persatoe apa jang
ia telah berboeat, sambil kemoedian dengen
ketawa ia landjoetken perkataidnnija:

.Beginilah adanja ini oewang, jang telah
didapetken mirip sebagi pendita mendjalan-
ken oercenan.” %
- »Ach, memang soeker bisa didapetken orang
sematjem kaoe, jang maoe berkerdja dengen
soenggoe - soenggoe hati serta tiada pandeng
ketjapean,”’ katanja Siotjia kita sembari me-
moedji, ,di laen hari kaloe akoe bisa ha-
depken keberoentoengan, akoe tentoe tiada

_ameloepaken kaoepoenja kebaekan.”

~Soedalah, Siotjia, djangan oetjapken poela
ini perkatadn,” berkata Tjin Hie, ,paling
perloe kita sekarang haroesselekasnja bebe-
na, sedeng hamba aken lantas pergi tjari
seboeah djoli boeat Siotjia doedoek, soepaja
begitoe tjepet kitaorang bisa toeroen ka praoe,
djangan sampe menerbitken kedjengkelan
orang boeat menoenggoe lama.”

Samentara marika bertiga orang prem-
poean lagi bebena barang - barangnja jang
memang tiada sebrapa banjak, Tjin Hie soeda
pergi mentjari seboeah djoli ketjil, serta
membeli djoega sedikit hio dan lilin, bawa
poelang ka gredja

Lebi doeloe Jan Giok dateng di depan
patoeng berhala, memasang hio dan semba-
jang memoehoen pendongahnja segala me-
laekat soepaja ia bisa lekas sampe di kota
radja menoeloeng pada kedoea orang toea-
nja. Soeda itoe, ia balik poela dalem kamar-
nja, masoekin semoea pakean dan barang-
barangnja dalem seboeah peti dan Tjin Hie
iketin dengen baek itoe peti di blakang djoli.

Kesian  sekali, itoe tempo Lauw Siotjia
melaenken ada memake satoe stel pakean
biroe jang soeda toea !

Koetika semoea apa soeda mendjadi beres,
Jan Giok ambil lima Tjhie perak, boengkoes
baek dengen kertas mera, seraja berkata :

»Ini lima Tjhie perak, bolehlah kita kasi-
ken pada Sian Leng sebagi tanda trima kasi
dan kita bisa brangkat djalan zonder gan-
djelan hati soeatoe apa.’”

Tapi Kang Sam So dengen tjepet reboet
poelang itoe boengkoesan doeit, sambil mem-
bilang : :

LSiotjia berlakoe koerang tjerdik ! Selama
doea taon kitaorang di sini, senantiasa tri-
ma iapoenja hinadn berikoet tjatjian, maka
sekarang koetika kitaorang hendak berlaloe
dari sini boeat menoedjoe kota radja, bisa
dibilang kitaorang djadi seperti terlepas dari
moeloet matjan, perloe apa moesti mening-
galken tanda trima kasi padanja.”

.Sian Leng ada saorang mata - doeitan,”
berkata Jan Giok, ,sesoeda kitaorang brang-
kat, di blakang kita dia tentoe nanti mre-
njatji, bahoea kita ada amat sekakar. Biarlah
ini sedikit oewang, toch tiada sampe membi-
kin kita djadi lebi soesah, malah kita bisa
oendang diapoenja keboengahan, hingga kita
poen bisa dibilang telah berlakoe ada kapala
djoega ada boentoet.”

,Ipilah ada mengoendjoekin Siotjia ampoe-
pja pri- kemoerahan,” mengalem Tjin Hie,
»ja, itoe lima Tjhie perak dikasiken pada-
nja, memang tiada mendatengken halangan
pada kita soeatoe apa.*

Baroe Kang Sam So maoe lepasken ta-
ngannjabdengen menggroetoe dan paras ke-
tjoet. Samentara Tjin Hie soeda menggen-
dong itoe doea stel tiker, bantel dan slimoet,
bersama-sama mendatengin ka kamarnja Sian
Leng.

Hoan Djoe lebi doeloe telah membri sla-
met tinggal pada goeroenja serta iapoenja
sekalian soedara - soedara dalem itoe gredja.
Kemoedian Lauw Siotjia laloe madjoe ka
depan serahken itoe oewang pada Sian Leng
dengen hormat, sembari membilang katanja:

woekean lama menerima Soe Hoe ampoenja
boedi - kebaekan, tapi sekarang kerna sebe-
toelnja lagi kekoerangan ongkos, Te Tjoe
tiada bisa menjoembang lebi, selaennja ini
lima Tjhie perak, hareplah tiada boeat tje-
lahan.*

Sian Leng djadi sanget girang, dengen
kedoea tangannja laloe menjamboet orang
poenja pengasian. '

Memandeng gambaran, baroe menge'
hoei pernikahan wakilan. Membatja
toelisan, sigra mengarti penja-
rochan pakean.

Arkian sesoedanja menjerahken itoe oewang
lima Tihie perak jang disamboet oleh Sian
Leng dengen kegirangan, Lauw Siotjia laloe
membri slamet tinggal serta doedoekin itoe
djoli keloear dari gredja Ban Jan Am, dengen
Sam So berdoea soedara berdjalan kaki me-
“ngikoet di blakang djoli, samentara Tjin Hie
menggendong goeloengan  tiker berada di
" moeka djoli sebagi pemboeka djalan.

Tiada lama, marika poen sampe di ping-
gir soengi Koen Beag Tie dan naek kaitoe
prace. Lebi doeloe orang saling djalanken
peradatan bertemoe sepantesnja dengen itoe
doea orang soedagar, baroelah kemoedian
marika masoek ka bagian boentoet prage,
mengatoer tempat masing-masing. - x

Samentara itoe, sang praoe poen mog
angkat djangkar, meninggalken daratan
" berlajar.

Sepandjang ‘dajem pelajaran, Sam So dan
Jan Giok, setiap waltoe be:semba)ang. ‘me-
moedja dan berdoa, memmta hlan Jaoen)a

o

perlindoengan soepaja  perdjalanan marika
_tiada sampe koerang soeatoe apa, serta bisa
k'as dateng di kota radja menoeloeng seisi
a’eman)a :

Bener sekali, orang soeda tiada perna ha-
depin rintangan soeatoe apa sepandjang itoe
per]aj'a:an. oleh kerna angin tetep dan ombak
biasa sadja, hingga praoce bisa berlajar lang-

soeng siang - malem tiada brentinja.
= *
X %

" Hatta terseboet pada soeatoe hari, sedeng
baginda keizer doedoek bersidang di kraton
Kim Loan Tian, maka keliatanlah pembesar

Heng Po Khoa telah mengadep sembari

oedjarnja:
,Sin trima titah pergi menangkep San

Tong Soen Boe, Peng Djoe Tek, ini waktoe

soeda dibawa menoenggoe di depan Ngo
Boen, moehoen Pihe ampoenja poetoesan.”
Seng Tjong prenta boleh masoekin pada-
~  pja dalem pendjara, aken menocenggoe pe-
“meteksadn jang nanti dikepalai oleh Lee
:Sxang Taﬁi Beng Tong sigra bangoen ber-
diri daci kexﬁcedoekanma merapport oedjarnja:
.. wMasa ini Sin kebetoelan lagi amat repot
~ dalem perkerdjadia sendiri, . moehoen Pihe
soeka serahken sadja ini perkara pada laen-
laen mantri.®

»Kaloe Keng memang betoel tiada mem-
poenjai kesempetan,” bersabda sri-baginda,
,bolehlah ini perkara diserahken dalem ta-
ngannja mantri-mantri dari Sam Hoat Sie *

Bebrapa laskar-laskar kraton lantas mem-
bawa Peng Djoe Tek masoekin dalem pen-
djara besar, Di mana ia bertemoe dengen
Lauw Tjiat, aken satoe sama laen saling
mengelah napas, seselken nasibnja bakal ti-
ada bisa terloepoet daripada hoekoeman mati.

Samentara itoe, Lee Beng Tong setelah

" balik poelang dalem gedongnija, telah bitja-

raken pada So Hoa halnja Peng Djoe Tek
_ sekarang soeda dibawa dateng dalem kota
dan baginda hendak serahken ini perkara
dipreksa olehnja, tapi sengadjaia menampik,
hingga itoe perkara djadi djato sadja dalem
tangannja pembesar-pembesar dari Sam Hoat
Sie, sebab ia koeatir, kapan semoea resia
soeda terboeka, di blakang hari orang aken
" djengekin padanja atawa menoedoeh kerna -
hendak membales sakit hati oeroesan prive,
mendjadi semoea persakitan ampoenja kedo-
saidn sengadja dibikin lebi berat, sampe di-
djatoken hoekoeman boence. Maka boeat
linjapken orang poenja tjemboeroean, sebo-
leh - bolehnja ia tiada maoe toeroet tjampoer
dalem perkara pemereksadn ini. .

.Oh, njata sekali segala apa jang Siotjia
perboeat,” berkata So Hoa, .semoea ada
dengen keadilan dan kedjoedjoeran jang dja-
rang laen orang bisa pikir begitoe djaoe."

.Terlebi lagi kerna kita ada bertempat
dalem kalangan jang moeda ‘'menerbitken ke-
tjoerigadn orang, mendjadi tida - dapet - tida
dalem segala kedjadian akoe moesti bisa
berati - ati,” demikian Lee Siang menerang-
ken lebi djace.

Berselang brapa hari, hakim - hakim dan
Sam Hoat Sie soeda bersidang boeat preksa
itoe perkara jang menggemparken. Tapi kerna
semoea boekti ada tjoekoep koeat, djalannja
pemereksain tiada mendapetken kesoekeran.
Lauw Tijiat dan Peng Djoe Tek kedoeanja
dengen lekas telah -mengakoe teroes-terang,
tiada satoe jang tjoba menjangkal atas segala
dakwain jang tertoelis di proces - verbaal.
Kemoedian iaorang memboeboeh tanda ta-
ngannja di bawah soerat pengakoean dan
begitoelah ini pemereksadn djadi beres, ke-
doea persakitan dimasoekin poela dalem pen-
djara. Samentara hakim-hakim terseboet se-
telah beroending sekoetika lama, laloe diam-
bil poetoesan, pada Lauw Tjiat dan Peng
Djoe Tek wadjib didjatoken hoekoeman
boenoe sampe mati.

Demikianlah pades esok paginja, marika la-
loe mengadep baginda keizer, persembahken
segala soerat-soerat pengakoean, _serta me-
rapportken tentang keadaén pemerekszin dan
poetoesan jang telah diambil. Lebi djace ma-
rika mengoendjoekin, itoe hoekoeman aken
lantas bisa didjalanken begitoe lekas oetoesan
jang dikirim ka Hoen Lam soeda balik kom-
bali dengen koelawarganja Lauw Tjiat.

Tjoei Pan Hong jang setelah lakoeken
penjerepan dan dapet taoe itoe hal, boeroe-
boeroe masoek ka dalem pendjara boeat
membri taoe pada Lauw Tiiat.

wJa, memanglah akoe tiada ada harepan
lagi boeat idoep, tersebab perboeatankoe
sendiri jang amat tersesat,”” saoet Lauw Tijiat
dengen menarik napas pandjang dan demi-
kian semandjek itoe, zender mempoenjai
pengharepan laen ia hanja menoenggoe da-
tengnja itoe hari atas kematiannja.

Liwat bebrapa hari lagi, satoe pagi sedeng
baginda Seng Tjong doedoek bersidang di
tachta keradjadn, pembesar dari departemeat
pertoekangan telah madjoe mengadep sem-
bari membri'rapportan katanja :

.Sin menerima titah mendiriken gedong
Ong Hoe dari Tiong Hauw Ong, sekarang
perkerdjeéin soeda rampoeng, maka Sin dateng

oendjoek bertaoce.’

Baginda prenta simpen baek itoe segala
soerat tjatetan jang berhoeboeng dengen itoe
pendirian, sambil kemoedian membri titah
pada pembesar Kim Thian Kam boeat men-
tjari hari baek aken Tiong Hauw Ong pinda
tinggal di itoe astana baroe. Lebi djaoce pada
Tiong Hauw Ong dikoerniaken lagi 800.000
tael mas poeti, boeat digoenaken menjedia
selengkepnja segala prabot roema tangga.

Tiong Hauw Ong oetjapken trima kasi
atas itoe pengoerniadn.

Itoe hari jang ditetepken boeat pinda roe-
ma soeda dateng Seantero meantri dalem
keradjadn baek civiel maoepoen militair rata-
rata soeda pada dateng koendjoengin astana
Ong Hoe boeat membri slamet, hingga di
sitoe boekan maen ramenja. Samentara Goei
Hoan bersama poetranja berserta Him Hauw
dengen goembira mengambil bagian sebagi
wakil toean roema, menjamboet dan mela-
janin sesoeatoe tetamoe dalem tjara amat
memoeasken.

Sampe lohor baroelah itoe perdjamoean
ditoetoep, semoea tetamoe - tetamoe beroen-
toen - roentoen pada berdjalan poelang. As-
tana Ong Hoe jang loeas dalem sekedjapan
telah beroba djadi begitve soenji, melaenken

terdapet bebrapa orang boedjang lelaki dan
boedak - boedak prempoean. Samentara di
bagian roeangan blakang, hanja berada Boe
Hian Ong dengen le Thaij Koen bersama
Tiong Hauw Ong, bertiga orang doedoek
beromong - omong

Tiba-tiba Thaij Koen dengen sorot goesar,
kombali seselin Siauw Hoa. katanja:

.Itoe hari baginda soeda perkenanken kaoe
menika dengen Goei Sie, tapi angkaoe satoe
anak doerhaka, tiada maoe menoeroet omong-
annja orang toea, malah soeda pikir sadja
pada Lauw Jan Giok, sampe kedjadian satoe
prempoean jang pinter dan eilok, terlepas
dari tangan kita. Liat sekarang, gedong jang
begini loeas dengen berpoeloe-poeloe kamar,
melaenken ditempatin oleh tiga orang sadja.
Apakah tiada mendatengken maloe dan men-
djadi boeah.-tertawaén orang banjak.”

.Sesoenggoenja anak tjoema menginget
atas Beng Sie poenja kesetiadn,” menjaoet
Tiong Hauw Ong, .maka bersoempa aken
tinggal berkaboeng boeat tiga taon lamanja.
Seliwat itoe, baroelah nanti pikir mengambil
‘saorang goendik.”

,Oh, ja, biarlah Hian Tjhe djangan men-
djadi begitoe morka,” berkata Boe Hian Ong
dengen ketawa, ,kaloe memangnja Siauw

Hoa mempcenjai niatan begitoe, biarlah kita
menoenggoe sadja lagi t'ga taon, kemoedian
baroe bitjaraken prihal perdjodoannja toch
masi belon terlaloe kasep.”

Tetekala mana, ternjata soeda liwat djoega
sekean waktoe, jang Goei Jong Pioe telah
kawin dengen le Lan Taij dan Goei Jong
Go soeda menika pada Him Hauw. ltoe ke-
doea roema tangga boekan sadja ada men-
diadi tetangga astana Ong Hoe, tapi djoega
ada mempoenijai pintoe jang saling berhoe-
boengan satoe sama laen, mendjadi ampir
di setiap siang hari, Thsij Koen boleh tra-
oesa terlaloe kesepian, oleh kerna itoe ke-
doea prempoean senantiasa dateng temenin
padanija.

Tiong Hauw Ong poenja kamar tidoer
ada mengambil tempat dalem astana Loan
Hong Kiong, berdiam dalem itoe astana hari-
hari ia selaloe pikirin kedatengannja sang
mertoea jang katanja tentoe membawa dateng
djoega gambaran dari Beng Siotjia. Itoe
waktoe ia nanti boleh memaksa minta gam-
bar termaksoed dari sang mertoea, kemoe-

dian gantoengin dalem ini astana, aken sang-;

malem ia boleh memandeng-mandeng serta
mendjadiken satoe peringetan.
Sampe pada tanggal Tjap-it-gwee Tjap-

go, Beng Soe Goan poenja seisi roema tangga
baroe sampe di kota radja; Beng Ke Leng
soeda keloear menjamboet dan orang sampe
ka gedongnja sendiri di waktoe tengahari.

Lekas djoega Tiong Hauw Ong mendapet
denger tentang kedatengannja sang mertoea
prempoean, dengen pengrasadn sanget ber-
girang dan zonder berajal lagi, sigra djoega
ja prenta orangnja lekas sediaken iapoenija
koeda toenggangan.

Sebentar lagi, Tiong Hauw Ong keliatan
soeda berada di depan gedoog Beng Hoe,
penggawal pintoe poen sigra masoek merap-
port ka dalem; Beng Soe Goan laloe prenta
poetranja pergi keloear menjamboet, serta
kemoedian bersama-sama djalan masoek ka
roeangan pertengahan. di mana Beng Soe
Goan ada menoenggoe dan satoe sama laen
saling mendjalanken kehormatan selajiknja.

.Moehoen disilahken (Gak Boe dateng ke-
mari, boeat menerima Siauw Saij ampoenja
sedikit hormat.”

,Siauw Lie toch Soeda menoetoep mata,”
berkata Beng ‘Soe Goan, ,soenggoe dalem
hati merasa menjesel dan tiada enak amat,
begimanalah moesti menjapeken poela boeat
Hian Saij dateng berdjoempa.”

.Kapan Gak Hoe masi sadja berlakoe

begitoe merenda,” berkata Tiong Hauw Ong,
wSiauw Saij aken kepaksa mengambil kelan-
tjangan sendiri boeat masoek berdjoempa ka
dalem.” %

.Kaloe Hian Saij ada begitoe bersoenggoe
hati,” achirnja berkata Soe Goan, ,baeklah,
Lo Hoe aken lantas panggil istrikoe keloear
kemari."”

Sehabisnja oetjapken -ini perkatadn, Soe
Goan laloe berdjalan masoek ka dalem Tapi
ternjata itoe koetika Han Hoedjin setadian
ada bersemboeni di blakang Pian, serta soeda
‘meliat dan mendenger itoe semoea keadain,
‘maka dengen menangis ia membllang pada -
sang soeami

.Anak kita soeda mati dan djika akoe
djoempaken Siauw Hoa, pastilah menimboel-
ken soeatoe ‘kenangan jang amat mengha-
roeken hati, dari itoe lebi baek tracesa ber-
djoempa.”’

Beng Soe Gean menoetoerken halnja Hong
Hoe Siauw Hoa jang soeda tiada meloepa-
ken perhoeboengan lata, ampir setiap hari
ia tentoe dateng berkoendjoengan di sini
boeat menanjaken kita sekalian ampoenja
kewarasan, maka itoe boekan ada satoe ke-
pantesan kaloe sang Hoedjin moesti menam-
pik boeat berdjoempa, setelah orang keras

djoega hendak bertemoe.

Han Sie poen mendjadi apabolebboeat,
mengikoet sang soeami dateng ka perte-
ngahan dan dengen soeara piloe membilang
pada Tiong Hauw Ong:

~Kerna berredjeki tipis, Siauw Lle siang-
siang soeda menoetoep mata, sebaliknja Hian
Saij masi sadja keliatan oendjoek ketjintadn
jang begitoe besar, sehingga membikin akoe
malah rasaken semingkin piloe dalem hati.”

»Leng Aij soeda membela nama kehor-
matan familie Hong Hoe, masakah Siauw
Saij begitoe gampang meloepaken? Pantes
sekali Siauw Saij setjepetnja moesti dateng
berdjoempa begitoe mengetahoei kedatengan
Gak Boe.”

Berbareng oetjapken ini perkatain, Siauw
Hoa laloe pindaken doea korsi letak di
tenga-tenga, sembari berkata:

-,Hareplah Gak Hoe dan Gak Boe sceka
berdoedoek, boeat trima Siauw Saij poenja
sedikit hormat.”

.Djangan;”’ berkata Beng Soe Goan soe-
ami-istri, ,,biarlah djalanken sadja kehormatan
biasa. Kitaorang tiada aken sanggoep mene-
rima kehormatan begitoe besar.”

Tapi Tiong Hauw Ong keras djoega me-
maksa, membikin Soe Goan dengen Han

Sie Hoedjin kepaksa berdoedoek aken trima
orang poenja hormat setjaca sodja-koei. Dan
sesoedaaja peradatan begitoe berdjalan beres,
Siauw 'Hoa poen lantas mengambil tempat
doedoek di samping.

Hoedjin prenta orang-orangnja aken sigra
sediaken satoe medja perdjamoean, di mana
kemoedian: itee ampat orang laloe doedoek
makan- minoem.

»Nijata sekali Siauw Lie soeda tiada mem-
poenjai itoe peroeatoengan bagoes boeat
bisa mendjadi satoe permisoeri dari radja
moeda,” tiba-tiba Han Sie Hoedjin berkata
dengen aermata beclinang-linang.

.Sebaliknja djoega bisa dibilang, lantaran
Siauw Saij ampoenja nasib jang djelek, maka
soeda tida bisa perolehken Leng Aij boeat
istri,”” membales Tiong Hauw Ong, .doe-
loean Siauw Saij perna denger Gak Hoe
poenja ‘perbilangan, bahoea Leng Aij ada
tinggalken seboeah gambaran dari romannja
jang terloekis oleh tangannja sendiri, setaoe-
lah apa Gak Boe tiada keloepadn bawa
dateng sekalian 2"

.Oh, itoe gambar dari Siauw Lie jang
tiada sekedjap djoega bisa terloepa olehkoe,”
berkata Han Hoedjin poela, ,moestail amat
- tiada sampe dibawa dateng.”

~Itoelah soekoer sekali,” kata Siauw Hoa
dengen aermoeka bersri:-sri, .sekean lama
Siauw Saij mengharep-harep, moehoen Gak
Boe soedi kasi pindjem liat sebentaran.*

Sigra djoega Han Sie menitah saorang
boedak prempoean boeat pergi mengambil
itoe gambaran, gantoengin di tembok din-
ding di hadepan marika berdoedoek. Tiong
Hauw Ong bangoen dari tempat doedoek-
nja bertindak ka depan aken bisa memandeng
terlebi deket :

»Oh, heran sekali,” achir-achir Siauw Hoa
berkata, ,mengapa baroe sadja memandeng
satoe kali ini gambaran, Slauw Saij merasa
seperti soeda kenal sampe baek 7* :
- Soce Goan dan Ke Leng tinggal boengkem
sadja, samentara Tiong Hauw Ong moelai
membatja lagi dengen ati-ati itoe pantoenan
jang berikoet pada gambar terseboet, ke-
moedian menanja poela:

., Tidakah ini pantoenan ada boeah tangan
dari Leng Aij sendiri?* ~

»Ja,” djawab Soe Goan dengen ringkes.

Menoeroet artian jang bener dari ini
pantoenan,” berkata lagi Tiong Hzuw Ong,
nkaloe tiada sala ada memetaken jang sebe-
nernja Leng Ajj telah lari minggat boeat
menjingkirin seroepa bahaja serta mendjaga

betoel kesoetjian diri, lebi djaoe ada dimak-
soedken hendak mentjari nama kebesaran.
Maka orangnja tentoe masi idoep sampe
sekarang ini, tetapi heran sekali, itoe orang
jang doeloe hari telah menjegoerken diri da-
lem aer, sebenernja siapakah 7"

Beng Soe Goan lebi doeloe prenta moen-
doer. sekalian orang orangnja dari sitoe, ba-
roe kemoedian ia tjeritaken satoe - persatoe
tentang segala apa jang telah terdjadi dengen
" minggatnja sang poetri, serta So Jan Swat
telah mewakilken boeat menika.

Mendenger itoe penoetoeran, Siauw Hoa
djadi merasa kaget tertjampoer girang, se-
raja berkata poela: S

.Leng Aij belon mati malah lari minggat
berada di peloearan, tapi sekean lama Gak
Hoe soeda tiada maoe tjerita teroes-terang,
hanja menjeboetken teleh mati boeang diri
dalem aer.”

.Kerna di hadepan baginda Lo Hoe poen
soeda tjerita- begitoe, maka  boeat djaga
djangan sampe ini resia terbotjor, apaboleh-
boeat Hian Saij djoega moesti dapet denger
bitjara bohong.” menjaocet Soe Goan.

.Setelah njata Leng Aij hanja soeda lari
minggat,” berkata’ Siauw Hoa dengen soeng-
goe-soenggoe, ,sedikit hari lagi Siauw Saij

aken meletakin djabatan, bikin pelantjongan
seloeroeh negri boeat mentjari Leng Aij
sampe ketemoe, baroe maoe ballk poelang
dan poeas.’

.Oh, Hian Saij, ada satoe kekliroean bila
soenggoe-soenggoe mengambil tindakan be-
gitoe,” menjega Soe Goan dengen roman
berdoeka, ,kaoe bersama ajahmoe sesoeda
menaloekin Tiavw Sian dan balik poelang
dalem keradjadn dengen beroleh pengoer-
niadn pangkat jang begitoe moelia, seloeroe
negri- zonder ketjoealiken anakkoe, tentoe
soeda mendenger kabar. Dari itoe, bisa di-
pastiken anakkoe soeda mati, kerna sampe
ini hari dia tiada dateng kemari boeat ber-
temoe. Memanglah anakkoe ada berbadan
lemah dan masi beroesia moeda sekali, bisa
dipertjaja dia mati lantaran tiada sanggoep
menahan berbagi-bagi kesengsarain dalem
perdjalanan jang begitoe djaoe.”

»Tetapi, Thian selaloe memberkatin orang
jang berhati baek,” kata lagi Siauw Hoa,
.kiranja Leng Aij tentoe lagi terloenta-
loenta di laen kampoeng, atawa ada apa-apa
jang mendjadiken rintangan, sehingga tiada
bisa lantas dateng di sini. Sekali-kali Siauw
Saij belon maoe pertjaja kaloe Leng Aij
moesti mati dalem oesia begitoe moeda.

Sebaliknja Siauw Saij poen ingin sekali me-
ngetahoei, orang apa adanja itoe So Jan
Swat ? Meroendingken halnja Lauw Ke Pek
itoe masa, sebetoelnja bisa dibilang itoe ada
satoe perdjodoan jang bagoes sekali, tapi
heran kenapa dia berbalik membekel piso
sewaktoe dilangsoengken pernikahan, kemoe-
dian lakoeken pengamoekan dan tjegoerken
dirinja dalem soengi?*

Beng Soe Goan poen laloe tjeritaken poela
asal-oesoelnja So Jan Swat, kemoedian me-
neroesken katanja :

»Maskipoen diapoenja paras dan kepin-
teran sedikit koerang dari anakkoe, tapitoch
traoeroeng dia masi bisa teritoeng sebagi
satoe gadis jang tjantik dan pinter. Och, se-
soenggoenja diapoenja kematian ada amat
ketjiwa !"’

»Inilah terlebl-lebl heran lagi,” berkata
poela Siauw Hoa dengen roman terkedjoet,
»bahoea sebagi gadis orang ketjil, So Jan
Swat bisa menika pada Lauw Ke Pek, itoe-
lah berarti baroe sadja masoek pintoe sigra
bisa terpandeng sebagi satoe Hoedjin. Maoe
apa lagi? Tapi sebaliknja dia ridlah ilang-
ken itoe segala kemoeliasin, memboeang diri
boeat mendjaga kesetiain, jang boekan sadja
berarti mempertahanken familie Hong Hoe

ampoenja nama baek, tapi djoega memboeat
kebaekan goena kesoetjian dirinja Beng Sie.
Dan belon taoe apa dia 'itoe mempoen;al
laen sanak-soedara?’ ;

.So Jan-Swat tiada mempoenjai ‘soedara
baek lelaki maocepoen prempoean,”’ djawab
Soe Goan; ,,melaenken dia masi mempoeniai_
saorang iboe, jang orang biasa panggil So
Taij Nio, sekarang adatinggal bersama-sama .
di ini roema.”

~Moehoenlah Gak Hoe Boe soeka oen-

_ dang So Taij Nio keloear kemari, soepaja

Siauw Saij djoega boleh membri hormat,”

kemoedian: Siauw Hoa berkata.

.Dia tjoema berasal dari orang ketjil,“ kata
Beng Soe Goan, ,koerang pantes moesti
bertemoe dengen orang bangsawan agoeng.”

. Tetapi diapoenja anak prempoean telah
korbanken djiwanja boeat goena Siauw Saij,
setida - tidanja So Taij Nio poen haroes

terpandeng sebagi Siauw Saij poenja mer-

toea prempoean,” memaksa Siauw Hoa.
»hingga begimanalah moesti dibitjaraken ten-
tang itoe deradjat, maka tida-boleh-tida Siauw
Saij haroes berdjoempa djoega.” .

~Kaloe begitoe, baeklah,” berkata Beng
Ke Leng, ,,akoe nanti pergi oendang padanja.”

Sehabisnja berkata, Ke Leng sigra berdja-

lan masoek ka dalem. Samentara So Taij
Nio itoe waktoe, memang dari tadi ada ber-
diri di blakang Pian, maka siang-siang iapoen
soeda dapet denger orang poen)a seantero
pembitjaradn.

»Banjak trima kasi atas Tiong Hauw Ong
ampoenja baek boedi,” katanja pada Ke Leng,
otetapi sematjem dirikoe orang jang berna-
sib djelek, tiada ada itoe moeka boeat ke-
loear berdjoempa, hareplah Kongtjoe toeloeng
sampeken sadja akoepoenja oetjapan trima
kasi.” ; ;

. Tiong Hauw Ong dengen bersoenggoe -
soenggoe hati hendak berdjoempa,” mem-
boedjoek Ke Leng, .tiada baek bila Taij
Nio moesti terlaloe menampik.”

Apabolehboeat So Taij Nio kepaksa ikoet
keloear bersama-sama. Beng Soe Goan de-
ngen istrinja pada bagoen berdiri boeat me-
. njamboet, sembari berkata dengen soeara
lemah-lemboet : :

»Ini Tiong Hauw Ong menginget jang
- Leng Aij soeda korbanken djiwa goena dia-
poenja nama baek, meminta dengen sanget
bisa djoempaken Taij Nio."”

Sehabisnja berkata, Soe Goan berpaling
pada orangnja dan prenta sediaken poela
satoe stel prabot makan berikoet seboeah

korsi di antara itoe medja perdjamoean. Sa-
mentara Tiong Hauw Ong sendiri telah pinda-
ken seboeah korsi dan letak di bagian atas,
seraja silahken Taij Nio berdoedoek. |

So Taij Nio bermoela tetep menampik,
tapi saking dipaksa keras, apabolehboeat ia
deketin djoega itoe korsi dan tinggal berdiri
di sampingnja.

~Hamba ada orang jang bernasib djelek,*
katanja, ,anak sendiri telah binasa, sedeng
Beng Siotjia poen tiada ketaoean ka wmana
parannja. Oh, berat soenggoe moesti mene-
rima Tjian' Swee poenja kehormatan besar “

.Leng Aij telah binasa lantaran akoe, maka
akoe poen haroes pandeng kaoe sebagi Gak
Boe,” berkata Siauw Hoea setjara aloes,
~dari itoe, djanganlah menampik poela.*

Biar begimana djoega, Taij Nio soeda
tiada brani mengambil tempat doedoek di
sitoe, sedeng Tiong Hauw Ong keliatan te-
lah djatoken diri berloetoet di djoebin, sam-
bil berkata:

.Kerna Gak Boe berlakoe begitoe meren--
dah, di sini djoega akoe moelai membri
hormat.* ’

Boeroe - boeroe So ‘Taij Nio madjoe ka
depan, angkat bangoenin Tiong Hauw Ong
seraja membilang katanja:

»Tjian Swee soeda mengoendjoekin ke-
hormatan begitoe besar, anakkoe jang soeda
mati tentoe aken bersoekoer dan bertrima
kasi di tana baka.” '

Beng Soe Goan ‘dengen Han Hoedijin la-
loe silahken Taij Nio ambil kedoedoekan
berendeng di bagian atas, samentara Tiong
Hauw Ong dengen Beng Ke Leng berdoe-
doek di kedoea samping, begitoelah orang
landjoetken perdjamoean dengen bergoem-
bira.

Dalem begitoe, - Tiong Hauw Ong kede-
ngeran telah menanja pada Taij Nio:

»ltoe waktoe Lauw Ke Pek toch berada
dalem keadaiin djaja, lagipoen beroman
tjiakep dan pinter, apa sebab Leng Aij
tiada soeka berdjodoan padanja? Taij Nio
sebagi iboe, sedikit-banjak tentoe bisa me-
ngetahoei lantarannja.“

»Hal ini akoe poen tiada bisa bilang se-
betoelnja apa jang mendjadiken "sebab,*
djawab Taij Nio, ,melaenken akoe inget
itoe hari koetika Tjian Swee dateng me-
ngadoe pana boeat menetepin perdjodoan,
Siauw Lie djoega perna meliat romannja
Tjian Swee, jang katanja ada mengoendjoek
tampang dari segala kemoeliain dan kedja-
jadn, malah dia soeda mendjengekin Lauw

Kok Koe seperti orang jang tiada taoe diri,
brani dateng tjoba mereboet perdjodoan.
Kemoedian setelah Siotjia lari minggat dengen
meninggalken soerat, oendjoekin dirinja boeat
ganti menika, dia lantas bilang, bahoea me-
nilik Tjian Swee ampoenja tampang moeka,
hari blakang tentoe bisa moentjoel poela
dengen kemoeliaéin, serta membales . sakit
hati pada Lauw Ke Pek, jang diramalken
olehnja bakal tiada bisa terloepoet dari ke-
binasain, dengen menangis dan getas ia
menampik boeat menika. Tapi akoe men-
desek dan memboedjoek padanja dengen pe-
ringetin jang kitaorang soeda banjak mene-
rima boedi besar dari Beng Hoe, achirnja
maoe djoega dia menoeroet, sedeng sama
sekali orang tiada poenja doegain kaloe dia
kemoedian ambil tindakan nekat begitoe
roepa. Ja, ini semoea memang berdasar atas
peroentoengankoe jang djelek, sehingga bisa
terbit itoe kedjadian.”

Taij Nio toetoerken itoe -perkatadn de-
ngen aermata jang mengoetjoer tiada breati-
nja, membikin laen-laen orang poen toeroet
merasa terharoe dan bersedih hati.

Samentara itoe, Han Hoedjin soeda prenta
lagi boedaknja bawa masoek itoe gambaran
dan simpen baek dalem kamar.

°



- 1591 —

,Apakah Gak Boe ini masi mempoenjai

laen sanak-soedara? tanja Tiong Hauw
Ong pada Taij Nio.
- So Taij Nio lantas menoetoerken jang di
waktoe Jan Swat baroe tjoekoep oemoer
seboelan, soeaminja soeda menoetoep mata,
boeat mendjaga kehormatan dirinja, maka
ia lantas dateng tinggal di gedong Beng
Hoe, selakoe baboe-tete, hingga sekarang
ia djadi tiada mempoenjai roema tangga
lagi, maoepoen sanak-soedara.

.Siauw Saij soeda mengambil poetoesan
tetep boeat djalanken tiga taon poenja per-
kaboengan atas Leng Aij, seliwatnja itoe
baroe pikir hendak mengambil saorang goen-
dik,” berkata Siauw Hoa pada Soe Goan
dan istrinja, ,mendjudi sampe sekarang se-
gala oercesan roema tangga melaenken di-
oeroes oleh iboe sendiri, membikin dalem
hati selaloe merasa tiada seneng. Moedjoer
sekarang bisa berdjoempa dengen So Taij
Nic, Siauw Saij pikir aken adjak tinggal di
roema, soepaja bisa bantue pada iboe, se-
deng Siauw Saij djoega dapet oendjoek se-
dikit perboeatan menghormat dan merawat
Taij Nio poenja hari toea, dengen begitoe,
Siauw Saij djadi bisa tjoekoepin sedikit apa
jang dibilang keberbaktian.”

.Oh, boeat ini soeker bisa ditoeroetken,”
berkata Han Sie, ,, Taij Nio sozda berdiam
di sini banjak taon, pergaoelannja dengen
akoe mirip soedara. Segala*oeroesan dalem
roema antero ada terserah padanja, kaloe

sekarang mendadak dia lantas tinggalken ini :

roema, akoe tentoe djadi berada dalem ke-
sepian.*

»Boekan begltoe,“ berkata poela - Tlong-

Hauw Ong, ..Gak Boe poenja oeroesan da-
lem roema, masi ada mantoe prempoean jang

boleh menilikin, tetapi iboe di roema se- _

soenggoenja ada koerang orang bantoz tilik
segala boedak-boedak, tambahan tiada mem-
poenjai kontjo boeat beromong-omong -Laen
dari itoe, Taij Nio ampoenja Leng Aij telah
korbanken djiwa goena Siauw Saij, mendjadi
Siauw Saij poen ada teritoeng sebagi mantoe
dari Taij Nio, hingga ada satoe kemoestian
boeat Taij Nio tinggal berdiam di roemakoe.
Biarpoen di sini Taij Nio diperlakoeken de-
ngen manis, tapi toch masi teranggep seperti
orang laen, boekan ganak dan boekan ka-
dang. Maka itoe, Siauw Saij brani bilang
paling betoel Taij Nio moesti tinggal ber-

sama-sama iboe, soepaja Siauw Saij dapet
mengoendjoekin hormat dan tjoekoepken ke-
wadjiban sebegimana lajiknja satoe mantoe.”é ;

.Akoe saorang bodo dan . tiada mengarti
apa-apa, soekoer sekali bisa trima boedi- baek
dari Beng Taijdjin bersama Hoedjin, begi-
toepoen Tjian Swee ampoenja kemoerahan.”

“demikian So Taij Nio tjampoer bitjara, »boeat

mana akoe tiada bisa berboeat laen daripada
‘hanja bertrima kasi dalem hati. Tinggal te-
roes di sini atawa pinda ka gedong Tijian
Swee, itoepoen ada satoe roepa sadja, toch
dirikoe ini tiada lebi sebegimana poehoen
Jang Lioe. jang bergojang menoeroet tioep-
annja angin, ka timoer maoepoen ka
barat.” :

.Ja, memang betoel dalem gedong Hian
Saij amat kekoerangan orang,” achirnja Soe
Goan poen membilang, .So Taij Nio, me-
noeroet pikirankoe, ada baek djoega bila
kaoe seneng berdiam boeat samentara wak-
toe dalem gedong Ong Hoe.”

. .Baeklah, kaloe begitoe,”” Han Sie terpaksa
menoeroet, ,,besoek Taij Nio boleh bebena
aken dateng tinggal di gedong Hian Saij.*

Mendenger begitoe, Tiong Hauw Ong
" djadi sanget girang sembari oetjapken trima
kasi ia berkata poela: :

.. Moelai sekarang iboe bakal dapet orang
- jang bisa membantoe kerepotan, sekarang
djoega Siauw Saij moehoen poelang ka roe-

ma boeat meugasx taoce ini hal pada kedoea
orang toea.’

Sehabisnja berkata begitoe, Tiong Hauw
Ong bangoen dari tempat doedoeknja sambil
membilang lagi pada Han Sie:

..Dengen sedjoedjoernja hati dan sekean
lama mengharep - harep soepaja Sizuw Saij
boleh minta itoe gambaran dari Leng Aij,
boeat dipoedja pagi-sore dalem kamar, se-
kedar memenoeken itoe kemoestian antara
soeami dan istri.**

,» Tiada satoe sait akoe bisa berpisa dengen
gambaran dari anakkoe,” berkata Han Sie,
,.biarlah akoe nanti oendang sadja satoe toe-
kang gambar jang pande, boeat bikinken lagi
satoe gambaran menoeroet tjont~, kemoedian
nanti antarken pada Hian Szij. Gambar asal
jang terloekis sendiri oleh tangannja anakkoe,
akoe bakal boeat temen sampe dateng akoe-
poenja adjal.”

. Kaloe Siauw Saij pandeng boeah tangan
dari Leng Aij sendiri, miriplah seperti Siauw
Saij pandeng orangnja,” kata Siauw Hoa,
.sedeng kaloe maoe gambar tiroean, Siauw
Saij nanti boleb oendang satoe achli gambar
boeat loekisken satoe lembar poela dan an-
tarken pada Gak Boe di sini.*

Hoedjin tetep .tiada maoe menjerah, sampe

Tiong Hauw Ong kepaksa membilang lagi:

. Tjoema satoe gambaran sadja, Gak Boe
soeda begitce bertentangan dengen Siauw
Saij, itoelah tiada pantes. Tjoba seande Leng
Aij masiidoep, sekalian dengen orangnja toch
moesti mendjadi kepoenjadnkoe, apa kata
boeat itoe satoe loekisan tangan.”

Biarpoen begitoe, Han Hoedjin tetep djoega
berkeras

.Ha, ha, itoelah ada Hoedjin poenja sala
sendiri, sebab maoe kasi liat itoe gambaran
pada Hian Saij,” berkata Soe Goan dengen
ketawa, .dan sekarang setelah terdjadi be-
gitoe, memang tiada ada alesan aken Hoedjin
moesti menampik orang poenja permintadn.
Biarlah nanti Hian Saij soeroe orang bikinin
lagi satoe gambar tiroean boeat diantarken
pada Hoedjin sebagi peringetan.” :

Han Sie djadi terpaksa soeroe boedaknja
aken ambil kombali itoe gambaran, sedeng
Tiong Hauw Ong kerna koeatir dipalsoeken,
soeda minta sang boedak boeka lebar itoe
gambar serta preksa dengen teliti, baroelah
kemoedian digoeloeng poela dengen baek.

.Ha, njatalah Hian Saij terlaloe banjak
tjoeriga hati,” katanja Hoedjin dengen ke-
tawa, ',,moestail sekali akoe sengadja sedia-
ken satoe gambar palsoe boeat menipoe?”

.Lantaran Siauw Saij poenja keresepan
ada menoemplek seanteronja atas diri Leng
Aij, tida-boleh-tida moesti berlakoe begitoe
roepa,”’ djawab Siavw Hoa djoega dengen
ketawa, kemoedian sambil berpaling pada
Taij Nio, ia berkata poela: ,,Besoek tentoe
soeroean orang bawa djoli kemari, hareplah
Gak Boe moesti dateng di roema boeat ber-
koempoel sama sama iboe.”

.»Ja, oentoeng bagoes satoe Kwi Djin soeda
maoe taoe pada ‘dirikoe,” djawab iboenja
Jan Swat, ,masakah akoe moesti menolak
poela 7"’ :

Sesoedanja berpamitan, dengen membawa
itoe gambaran Tiong Hauw Ong keloear
dari gedong Beng Hoe, menoenggang koe-
danja aken balik poelang ka astananja sendiri.

Tatkala soeda sampe di gedongnja, Tiong
Hauw Ong teroes berdjalan masoek ka da-
lem, ketemoeken iapoenja ajah dan iboe,
serta kemoedian mengambil tempat doedoek
di samping, menoetoerken prihal iapoenja
perdjoempahan pada ‘Han Hoedjin, dari si-
apa ia soeda dapet minta’ itoe gambaran
peninggalannja Beng Lee Koén, begitoe djoe-
ga mendapet taoe tentang Beng Siotjia poe-
nja minggat dengen menjaroe pakean lelaki,
serta So Jan Swat jang mewakilin® kawin

telah memboeang diri dalem soengi sebab
tiada kesoedian berdjodo pada Lauw Ke
Pek. Lebidjaoce, Siauw Hoa poen tiada loepa
menoetoerken asal - oesoelnja Jan Swat itoe.

Mendenger penoetoeran sang poetra, Boe
Hian Ong dan Ie Thaij Koen, kedoeanja
merasa terprand,at dan heran, kemoedian
berkata :

.Ach, soenggoe djarang bisa didapet satoe
gadis jang berhati begitoe soetji dan keras
seperti So Sie, tambahan poela mempoenijai
pengliatan jang tadjem, bisa meramalken itoe
kemoeliadn dan kebesaran sebegimana diper-
oleh oleh anakkoe ini hari. Begitoelah dia
membela kesoetjian goena kitaorang, maka
kita poen tiada haroes meloepaken djasanja.
Diapoenja roh sedikitnja moesti bertempat di
antara kitaorang poenja leloehoer, aken setiap
waktoe trima sembajangan dari kitapoenja
anak - tjoetjoe di blakang hari. Sebaliknja
poen kesian sekali Beag Sie jang lari ming-
gat, soeda begitoe lama tiada ada kabarnja,
boleh djadi: betoel soeda tiada ada lagi di
ini doenia.”

.Orang baek pantesnja mendapet berkah
Toehan, samentara Beng Sie poen ternjata
boekan ada itoe orang jang beroesia pendek,”

berkata Tiong Hauw Ong, ,boleh djadi ada

apa- apa jang merintangin, sehingga dia ti-
ada bisa lekas sampe kemari boeat bertemoe.
Ini waktoe kebetoelan djato di moesim di-
ngin, biarlah toenggoe sampe laen taon moe-
sim Tjhoen, anak berniat hendak meletakin
djabatan boeat djalan mengoembara seloeroe
djagat, meotjari sampe ketemoe pada Beng
Ste, baroelah maoe balik poelang di sini."”

.Och, itoelah ada soeatoe pikiran edan,*
membilang itoe kedoea orang toea sambil
memboedjoek, .dia ada satoe gadis, pasti
selamanja tinggal tetep dalem roema, hingga
kaoe tiada gampang bisa ketemoeken, lagi-
poen doenia ini ada amat loeas, ka mana-
kah kaoe moesti pergi mentjari? ]Ja, inilah
meloeloe ada soeatoe perkerdjadn jang tiada
bisa diharep hasilnja, maka haroeslah kaoe
djangan tjoba meletakin djabatan, maoepoen
kebesaranmoe.*

.Tjoba liat sampe laen taon, baroe pikir
dan berdame ‘poela begimana baeknja,” ke-
moedian Siauw Hoa memoetoesken, samen-
tara Hong Hoe Keng laloe minta itoe gam-
bar dari sang anak boeat diliat.

Tiong Hauw Ong poen lantas titah orang-
nja gantoengin itoe gambaran di tembok
dinding dan setelah orang memandeng se-
koetika lamanja, Thaij Koen djadi berkata



— 1599 —~

dengen kagoem :

.Akoe tiada pertjaja di doenia ini b'sa
terdapet satoe ‘gadis jang demikian eiloknja,
amat bisa djadi diini gambar tentoe ada per-
obahan apa-apa dari parasnja jang aseli,
maka keliatannja bisa begitoe tjantik.”

Samentara Boe Hian Ong djoega djadi
terprandjat dan membilang katanja:

.Oh, ini gambar mirip betoel dengen ro-
mannja Lee Siang, tiada sedikit djoega ada
perbedaénnija.*

.Ja, ja. betoel sekali, berkata Tiong
Hauw Ong sebagi orang baroe terseder,
,.,panteslah koetika baroe sadja meliat, anak ra-
sa-rasanja kenal betoel pada orangnija, begitoe
djoega itoe pantoenan di atas gambar, bener
sekali ada mirip dengen Lee In Soe ampoe-
nja toelisan tangan.”

..Lee Siang ada bernama Koen Giok, kaloe
dipergiken itoe satoe hoeroef ,.Giok”, terang
sekali orang djadi dapet denger soeara jang
berboenji , Lee Koen", soenggoelah kitaorang
ternjata ada begitoe goblok, sekean lama
tiada bisa membade ini hal.” begitoelah ke-
moedian Boe Hian Ong membilang, ,maka-
nja tiada heran beroelang-oelang Lee Siang
telah oendjoek boedi besar boeat menceloeng
kita seroema tangga. Oh, kaloe bener begitoe,

soenggoe-soenggoe dia itoe haroes dibilang
ada satoe mantoe jang amat bidjaksana.“ -
wItoelah tiada sala,” katanja Siauw Hoa
sambil manggoet- manggoetin kapalanja, .,bi-
arpoen Lee Siang ternjata ada saorang jang
tiada angkoe dan bisa merendah terhadep
pada segala orang, tapi lebi dia perlakoe-
ken pada anak, begitoe manis dan meresep.
Kaloe anak bikin perkoendjoengan  padanja,
djarang sekali jang dia tiada tahan sampe
anak maoe doedoek makan-minoem bersama
dia, “sebaliknja kapan dia mempoenjai banjak
kesempetan, dia tentoe dateng koendjoengin
anak, hingga membikin anak atjapkali merasa
tiada enak dalem hati, sebab menerima per-
lakoean jang sedemikian. Siapa njana itoe
semoea ada terdjadi lantaran menginget itoe
hoeboengan antara soeami-istri.*

(Aken disamboeng).



